
ЎЗБЕКИСТОНДА ФОЙДАЛАНИШГА ТОПШИРИЛГАН 
УЙ-ЖОЙЛАРДАГИ ХОНАДОНЛАР СОНИ

Манба: Давлат статистика қўмитаси

ПРЕЗИДЕНТ ¯АРОРЛАРИ — ²АЁТДА ВА НАЗОРАТДА

¯АТЪИЙ ИНТИЗОМ, ФИДОЙИЛИК,  
ТАШАББУСКОРЛИК ВА МЕ²НАТСЕВАРЛИК — 

И¯ТИСОДИЙ РИВОЖЛАНИШНИНГ АЖРАЛМАС ¯ИСМИ

ХИЗМАТ КªРСАТИШ СО²АСИНИ РИВОЖЛАНТИРИШ БªЙИЧА 
¯ªШИМЧА ЧОРАЛАР БЕЛГИЛАНДИ

НУФУЗЛИ ГЛОБАЛ 
РЕЙТИНГЛАРНИНГ ЭЪТИРОФИ

А²ИЛ ¯ªШНИЧИЛИК 
ТАМОЙИЛИ

ҚАРДОШЛИК РИШТАСИ

“Эришилган натижалар билан чекланиб қолмаслик керак,  
барчамиз, эгаллаб турган лавозимларимиздан қатъи назар, мамлакатни янада изчил 
ривожлантиришни таъминлаш ҳақида ҳар доим ўйлашимиз шарт. Янги Ўзбекистон 

келажаги учун яшаш ва меҳнат қилиш — юксак масъулият ва шарафдир!”

 Ш.М. МИРЗИЁЕВ

Ўзбекистон Республикаси 
Президентининг 2021 йил  
10 февралдаги “Қонунчилик 
ҳужжатлари ижросини 
самарали ташкил этишда 
давлат бошқаруви 
органлари ва маҳаллий 
ижро этувчи ҳокимият 
органлари раҳбарларининг 
шахсий жавобгарлигини 
кучайтиришга доир қўшимча 
чора-тадбирлар тўғрисида” 
қабул қилинган Фармони 
ижрода қатъий интизомни 
янада мустаҳкамлаш имконини 
беради.

Давлатимиз раҳбарининг мазкур 
Фармони Иқтисодий тараққиёт ва кам-
бағалликни қисқартириш вазирлиги 
Ҳайъатининг 2021 йил 22 февралдаги 
кенгайтирилган йиғилишида ўрганиб 
чиқилди ва Фармон талаблари бажа-
рилишини таъминлаш, топшириқлар 
ижросини сифатли ташкил этиш ва мо-
ниторинг қилишнинг таъсирчан механиз-
мини яратиш бўйича барча даражадаги 
раҳбарларнинг шахсий жавобгарлигини 
кучайтириш юзасидан аниқ вазифалар 
белгилаб олинди.

Фармонда белгиланган талабларнинг 
вазирлик тизимида сўзсиз, ўз вақтида ва 
натижали бажарилиши учун барча бош-
қарув органлари раҳбарлари шахсан жа-
вобгар эканлиги тушунтирилди. Фармон 
билан ижро интизомини мустаҳкамлаш 
мақсадида қуйидаги устувор вазифалар 
белгиланди:

биринчидан, қонунчилик ҳужжатлари 
ва топшириқлар лойиҳалари тайёрлани-
ши устидан шахсий назоратни ташкил 
этиш, уларнинг пухта иқтисодий, молия-
вий ва ҳуқуқий экспертизадан ўтказиш, 
ваколатли давлат бошқаруви органлари-
да ўз вақтида келишиш;

иккинчидан, қонунчилик ҳужжатлари 
ва топшириқлар ижрочиларга тезкор ет-
казилиши, шу жумладан, уларда қўйил-
ган вазифаларнинг моҳияти ва аҳамияти 
кенг жамоатчилик ва аҳоли ўртасида ту-
шунтирилиши, назорат бандлари ва топ-
шириқларда аниқ механизмлар, муддат-
лар ва масъуллар белгиланиши бўйича 
“йўл хариталари”нинг ўз вақтида ишлаб 
чиқилиши устидан шахсий назоратни 
таъминлаш;

учинчидан, қонунчилик ҳужжатла-
ри ва топшириқлар ижроси амалда 
назорат қилинишини шахсан ташкил 
этиш, бунда марказий аппаратларда, 
тармоқ ва ҳудудий давлат бошқаруви 

органларининг ўрта ва қуйи бўғинла-
рида ишларнинг реал ҳолатини танқи-
дий ўрганишга, эришилган пировард 
натижаларга, камчиликлар ва муам-
моларнинг сабабларига, фойдаланил-
маган захираларга, шунингдек, давлат 
бошқаруви органлари ва ҳокимлик-
ларнинг ташкил этиладиган элект-
рон маълумотлар базаси асосида  
“Ijro.gov.uz” ижро интизоми идора-
лараро ягона электрон тизимида ўз 
вақтида ҳисобот берилишига алоҳида 
эътибор қаратиш;

тўртинчидан, қонунчилик ҳужжат-
лари ва топшириқларнинг моҳияти ва 
аҳамиятини ҳамда уларни амалга оши-
риш юзасидан қабул қилинаётган чора-
тадбирларни тушунтириш мақсадида 
оммавий ахборот воситаларида шахсий 
фикр-мулоҳазаларини билдириш, жа-
моат ташкилотлари ва маҳаллаларда 
учрашувлар ўтказиш, шунингдек, ҳоким-
ларнинг Халқ депутатлари кенгашлари 
сессияларида ҳисобот бериш амалиёти-
ни жорий этиш;

бешинчидан, қонунчилик ҳужжатлари 
ва топшириқлар ўз вақтида, тўлиқ ва на-
тижали ижро этилиши шахсан танқидий 
таҳлил қилинишини таъминлаш, олдинга 
қўйилган вазифаларни амалга ошириш 
ва мўлжалланган мақсадларга эришиш. 
Иқтисодиёт тармоқлари ва ижтимоий 
соҳани, шунингдек, ҳудудларни ривож-
лантиришда Ўзбекистон Республикаси 
 Президенти ва Ҳукумати қарорларини та-
лаб этадиган муаммоли масалалар бўйи-
ча ҳар томонлама асосланган таклифлар 
ишлаб чиқиш ва киритишдир.

Ҳайъат қарори билан вазирликда иш-
ларни ташкил қилиш ва ижро интизомини 
мустаҳкамлашнинг асосий йўналишлари 
белгилаб олинди ва амалга ошириш бўйи-
ча “йўл харитаси” тасдиқланди.

Илҳом НОРҚУЛОВ,
Ўзбекистон Республикаси 
Иқтисодий тараққиёт 
ва камбағалликни 
қисқартириш вазирининг 
биринчи ўринбосари

Давоми 3-бетда

Давоми 2-бетда

Давоми 2-бетда

Конфликтлар бир-бирига қарама-қарши бўлган кучларнинг на-
фақат рақибига таъсир кўрсатиши, балки минтақавий ва халқаро 
сиёсий жараёнларни ҳам ўз назоратига олиш учун интилишлари, 
минтақавий ва умумбашарий таҳдидлар халқаро сиёсат акторлари 
манфаатларининг тўқнашуви туфайли мафкуравий тус олаётган-
лиги билан тавсифланмоқда.

Бироқ дунёда юз бераётган бугунги инқироз халқаро сиёсат-
га замонавий халқаро ҳаётнинг салбий ва ижобий томонларини, 
миллий ташқи сиёсатдаги “эскирган” ғоя ва вазифаларни, халқаро 
ҳамкорликнинг устувор тизимидаги сукунатни кўрсатиш бароба-
рида, ўзгараётган халқаро муҳитда давлатлар ташқи сиёсати учун 
янги имкониятларни очиб беришга ҳам хизмат қилмоқда. Бугун 
дунё миқёсида эпидемиология соҳасидаги ҳамкорликка янги йў-
налиш ва истиқболда халқаро алоқадорлиликнинг муҳим меха-
низми сифатида қаралмоқда. Бу жиҳатдан давлатлар ўртасидаги 
ҳамкорлик парадигмалари ўзгармоқда ва давлатлар ташқи сиёса-
тидаги янгича тенденциялар юзага келмоқда.

ЁХУД ЎЗБЕКИСТОННИНГ 
МИНТАҚАВИЙ СИЁСАТИГА 

ЯНГИЧА НАЗАР

Бугун дунёнинг янгича трансформация 
ҳолатига ўтиши объектив реалликка айланди 
ва бу жараёнда COVID-19 қўшимча катализатор 
вазифасини ўтамоқда. Халқаро муносабатларда 
бир-бирига қарама-қарши бўлган икки парадигма 
— конфликт ва ҳамкорликлар ҳам ўзига хос тарзда 
намоён бўлмоқда. 

Баҳром ХЎЖАНОВ,
сиёсатшунос

ХУШХАБАР 

Ўзбекистон Республикаси Президентининг 2020 йил  
29 апрелдаги “Ўзбекистон Республикасида юридик таълим 
ва фанни тубдан такомиллаштириш бўйича қўшимча чора-
тадбирлар тўғрисида”ги фармонида мамлакатимизда юридик 
таълим ва фанни ривожлантиришга қаратилган муҳим 
ва стратегик масалалар қаторида Тошкент давлат юридик 
университетини халқаро тан олинган таълим муассасалари 
рейтингига киритиш вазифаси ҳам белгиланган эди. 

Ушбу вазифани амалга оши-
ришда университетда ўқув-илмий 
фаолият билан шуғулланишни яна-
да такомиллаштириш, профессор-
ўқитувчиларнинг Scopus ва Web of 
Science халқаро илмий техник ба-
заларидаги журналларда мақола-
лар чоп этишини фаоллаштириш ва 
уларни муносиб рағбатлантириш, 
университет академик нуфузини 
ошириш мақсадида таълим жараё-
нига хорижлик малакали мутахас-
сисларни жалб этишга алоҳида эъ-
тибор қаратилди.

Шу билан бирга, нафақат 
талабалар, балки универси-
тет ходимларининг хорижий 
тилларни билиш даражаси-
ни ошириш бўйича тизимли 
ишлар йўлга қўйилган. 

Мухтасар айтганда, сўнгги бир 
ярим йил мобайнида бу борада сал-
моқли ишлар амалга оширилди. Ана 
шу ишларнинг илк натижалари бугун 
ўз самарасини бера бошлади.

Хусусан, университет томо-
нидан Буюк Британиядаги Times 
Higher Education ташкилотининг 

бир нечта йўналишлардаги рей-
тингларида иштирок этиш учун 
ариза топширилди. Куни кеча эъ-
лон қилинган THE Impact Ranking 
ҳам ушбу ташкилотнинг нуфузли 
рейтингларидан ҳисобланади. 

Хизмат кўрсатиш соҳаси кенг қамров-
лилиги билан иқтисодиётда, аҳоли ҳаё-
тида муҳим ўрин тутади. Бу соҳада янги 
иш ўринларини кам харажат билан ва тез 
муддатда ташкил этиш мумкин. Аҳоли да-
ромадларининг реал ўсиши ҳам аввало, 
хизматлар ривожида сезилади.

Коронавирус пандемияси бу соҳага 
салбий таъсир кўрсатди. Шу боис, тадбир-
корларга 24 та турдаги солиқ имтиёзлари, 
субсидия ва бошқа преференциялар тақ-
дим этиш орқали 35 триллион сўмлик кў-
мак берилди. Бу енгилликлар ҳам тадбир-
корлар, ҳам банклар учун катта имконият 
бўлди.

Масалан, ўтган йили тадбиркорликни 
ривожлантириш дастурлари доирасида 
хизмат соҳасига 1 триллион сўм имтиёз-
ли кредит ресурслари берилган. Бундан 
ташқари, тижорат банклари ўз маблағлари 
ҳисобидан қўшимча 14 триллион сўм кре-
дитлар ажратган. Кенг имтиёзлар берилга-
ни натижасида сервис соҳаларида ўзини 
ўзи банд қилган 500 минг нафар фуқаро 
расмий рўйхатдан ўтган.

Жойларда тадбиркорлар билан ўт-
казилган учрашувларда янги хизмат 
турларини йўлга қўйиш бўйича муро-
жаатлар, ташаббуслар кўп бўлмоқда. 
Улар асосида вилоят, туман ва ша-
ҳар ҳокимликлари жорий йилда хиз-
матлар соҳасида 59 триллион сўмлик  
42 мингта янги лойиҳани амалга оши-
риш, 150 мингта доимий иш ўрни яра-
тиш бўйича режалар белгилаган.

Йиғилишда Президент ҳар бир лойиҳа 
ижросини назоратга олиб, тадбиркорларга 
кўмаклашиш, шу билан бирга, янги лойи-
ҳаларни шакллантириб бориш юзасидан 
кўрсатмалар берди.

Президент Шавкат Мирзиёев раислигида 22 апрель куни ҳудудларда хизмат кўрсатиш соҳаси йўналишларини 
ривожлантириш масалалари бўйича видеоселектор йиғилиши ўтказилди.

Ҳар бир ҳудуднинг ўзига хослигидан ке-
либ чиқиб, хизматларни кенгайтириш, янги 
хизмат турларини йўлга қўйиш, илғор таж-
рибалар ва намунавий лойиҳаларни жорий 
этиш бўйича янги методология яратиш за-
рурлиги таъкидланди. Бунинг учун, Ўзбе-
кистон миллий банки ҳузурида хизматларни 
ривожлантириш бўйича лойиҳа-таҳлилий 
маркази ташкил этилади ва барча вилоят-
лардаги филиалларида унинг бўлимлари 
очилади. Уларда аҳолига намунавий тайёр 
бизнес лойиҳалари тақдим этилади, касбга 
ўқитишдан бизнесни йўлга қўйишгача бўл-
ган комплекс хизматлар кўрсатилади.

Давлатимиз раҳбари лойиҳаларни мо-
лиявий таъминлаш масаласига алоҳида 
тўхталди.

Ҳисоб-китобларга кўра, бу йил хиз-
матлар соҳаси учун банклар томонидан 
камида 18 триллион сўм кредитлар йў-
налтирилади.

Бундан ташқари, давлат томони-
дан тижорат банклари орқали қўшимча  
300 миллион доллар ажратилади. Шун-
дан 150 миллион доллари 1 июлгача 
жойларга етиб боради.

Вилоят, туман, шаҳар ҳокимлари, сек-
тор раҳбарлари, маҳаллага бириктирилган 
масъуллар билан бирга “маҳалла — ту-
ман — банк” принципи асосида лойиҳалар 
рўйхатини шакллантиради. Бунда, ҳар бир 
маҳаллада камида 20 турдаги, туман ва 
шаҳарда камида 70 та турдаги хизматлар 
бўлиши назарда тутилади.

Шунингдек, Миллий банк томонидан 
28 та йирик ва ўрта шаҳарларда туризм, 
транспорт, тиббиёт, таълим хизматлари 
ҳамда йирик савдо комплекслари ташкил 
этиш учун қўшимча 200 миллион доллар 
маблағ жалб қилинади.

Умуман айтганда, бюджетдан ва Мил-
лий банк томонидан хизмат кўрсатиш 
соҳасига жами 500 миллион доллар ёки  
5,5 триллион сўм йўналтирилади.

— Топшириқ беришдан олдин шароит 
яратаяпмиз, пуллар ажратаяпмиз. Биргина 
хизматлар соҳасига 500 миллион доллар 
беряпмиз. Буни агар ҳалол-пок ишлатсак, 
неча минг ишчи жой пайдо бўлади. Ҳар 
бир вазир ватанпарвар бўлиб, “ўзининг 
аравасини ўзи тортиб”, берилган бир сўм 
пулни қадрлаб, жойига етказса, одамлар 
ишонади, — деди Шавкат Мирзиёев.

Бунинг учун вазирлик ва идоралар раҳ-
барлари ўз йўналишида хизматлар ривожи 
учун ҳаракат қилиши зарурлиги қайд этилди.

— Вазирлар ўз соҳасида хусусий сектор 
фаолияти учун ҳуқуқий база яратиши, рух-
сат бериш талабларини соддалаштириб, 
тадбиркорликка йўл очиши зарур. Қаерда 
давлат корхонаси, қайси фаолият бўйи-
ча давлат-хусусий шериклик ёки хусусий 
сектор бўлиши аниқ қилиб белгиланиши 
керак, — деди Президент.

Мисол учун, охирги 2 йилда 6 мингга 
яқин кўп қаватли уйлар қурилган. Уларнинг 
эксплуатацияси бўйича бошқарув компа-
ниялари ташкил этиш, мавзелар ичида 
турли хизматларни йўлга қўйиш мумкин.

Ёки хавфсизлик талабларини қўй-
ган ҳолда, аэропорт, темир йўл ва 
автовокзаллар ҳудудларида, магист-
рал йўллар ёқасида савдо ва хизмат 
кўрсатиш объектларини ташкил этиш 
тадбиркорларни даромад, аҳолини иш 
билан таъминлайди.

Ахборот соҳасида хусусий сектор иш-
тирокини янада кенгайтириш, нархларни 
арзонлаштириш ва сифатини ошириш 
ҳисобига алоқа ва интернет хизматлари 

ҳажмини камида 2 бараварга, дастурлаш-
ни 3 бараварга ошириш имконияти бор.

Худди шу каби, барча вазирлик ва идо-
ралар тизимида фойдаланиш зарур бўл-
ган йўналишлар кўрсатиб ўтилди.

Сервисни аҳолига яқинлаштириш мақ-
садида маҳаллаларда енгил конс трукция-
лардан хизматлар маркази барпо этиш 
муҳимлиги таъкидланди. Шунингдек,  
28 та шаҳар ҳамда аҳолиси 150 мингдан 
кўп бўлган туман марказларида савдо ва 
хизматлар учун махсус кўчалар ташкил 
этилиши белгиланди. Уларда 100 мингта 
тадбиркорлик субъектларини жойлашти-
риш имкони мавжуд.

Хизмат кўрсатишда энг муҳим масала — 
бу манзилни тўғри танлаш. Шу боис, Қури-
лиш вазирлигига вилоят ҳокимлари билан 
бирга, савдо ва хизмат кўрсатишга ихти-
сослашган кўчалар ҳамда марказларнинг 
жойини танлаб, лойиҳасини ишлаб чиқиш, 
лотларга бўлиб, танлов асосида савдога 
чиқариш топширилди. Хавфсизлик чорала-
рини кўриб, ушбу савдо ва хизмат кўрсатиш 
объектларининг куну тун ишлашига рухсат 
берилиши ҳам мумкин.

Кўп тармоқли шифохоналар ва унинг 
атрофида хусусий шериклик асосида тиб-
биёт кластерлари, олий ўқув юртлари ҳу-
дудида хорижий тиллар, тайёрлов ва касб-
га ўргатиш курслари ташкил этиш бўйича 
ҳам топшириқлар берилди.

Йиғилишда мутасаддилар жойлардаги 
салоҳиятни юзага чиқариш, ташаббускор-
ларни қўллаб-қувватлаб, хизматлар ҳаж-
мини ошириш чора-тадбирлари юзасидан 
ахборот берди.

ЎзА

Нодирбек САЛАЕВ, 
Тошкент давлат юридик университети 
илмий ишлар ва инновациялар бўйича проректори

Бошланиши 1-бетда

Давлатлар ўртасидаги аҳил қўшни-
чилик мана шундай ҳамкорлик парадиг-
маларидан, қолаверса, халқаро муноса-
батларнинг муҳим тамойилларидан бири 
ҳисобланади. Унинг афзаллик томони 
шундаки, аҳил қўшничилик халқ диплома-
тияси (Public Diplomacy) билан ҳамоҳанг 
бўлади ва ўша халқчиллик шукуҳи айнан 
аҳил қўшничилик сиёсатининг истиқболи-
ни белгилаб беради.

Мутахассислар аҳил қўшничиликдан 
гап кетганда, унинг халқаро муносабат-
лар тамойили сифатида эътироф эти-
лишини ХХ аср ўрталарида Ғарб дав-
латлари томонидан илгари сурилганига 
(масалан, Ф.Рузвельт маъмуриятининг 
Лотин Америкаси давлатларига нисбатан 
ташқи сиёсати)  ва БМТ ҳужжатларида 
ҳам халқаро ҳуқуқ тамойилларидан бири 
сифатида қабул қилинганига урғу бера-
ди. Бироқ масаланинг парадокс томони 
шундаки, қайси минтақада қайси давлат 
томонидан ва қачон мазкур тамойилнинг 
амалиёти халқаро муносабатлар субъ-
ектлари — давлатлар ва ташкилотлар 
томонидан эътироф этилган?!

Тўғри, халқаро муносабатларда аҳил 
қўшничилик давлатлараро ҳамкорликнинг 
фундаментал тамойилларидан бири са-
налади. Бироқ ҳамма даврларда ҳам дав-
латларнинг, аниқроғи, давлат раҳбарлари 
томонидан мазкур тамойилни амалиётга 
татбиқ этишига шарт-шароит, имконият 
етарли бўлмаган ёки давлатлар раҳбар-
ларида сиёсий ирода етишмаган. Оқи-
батда дунё минтақаларида  кон фликтлар 
объектив реалликка айланган ёки минта-
қалар бирор етакчи давлатнинг “ҳаётий 
муҳим” манфаатлари маконидан чиқиб 
кетиши қийин бўлган.

Бугунги кунда ҳам яқин қўшничиликка 
дунёнинг ҳар бир минтақасида турлича 
ёндашувларни кузатиш мумкин. Шунинг 
учун давлатлар ўртасидаги яқин қўшни-
чилик муносабатларига фақат классик 
талқинда тавсиф бериш эмас, ўзгараёт-
ган дунёдаги шарт-шароитлар нисбатида 
ҳам баҳо бериш шу куннинг долзарб ма-
салаларидан бирига айланмоқда.

Фикримизча, аҳил қўшничилик тамо-
йилининг ўзига хос жиҳатлари мавжуд. 
Булар: 

1) тамойил амалиёти билан биргина 
давлатда эмас, унга туташ давлатлар — 
бутун бир минтақада конфликт ўрнига 
консенсус устувор бўлади; 

А²ИЛ ¯ªШНИЧИЛИК ТАМОЙИЛИ
ҚАРДОШЛИК РИШТАСИ

ЁХУД ЎЗБЕКИСТОННИНГ МИНТАҚАВИЙ СИЁСАТИГА ЯНГИЧА НАЗАР

2) минтақадаги сиёсий мулоқот табиа-
ти айнан аҳил қўшничиликни илгари су-
раётган давлат ташқи сиёсатига кўп жи-
ҳатдан боғлиқ бўлади; 

3) аҳил қўшничилик сиёсатининг ялов-
бардори нафақат минтақада, балки хал-
қаро миқёсда ҳам эътироф этилади. Бу 
жиҳатдан тан олиш муаммоси халқаро 
муносабатларнинг муҳим категорияси 
эканлигини ҳам эслаш жоиз.

Б у г у н  ж а ҳ о н  ҳ а м ж а м и я т и 
 Ўзбекистонга ўзгача бир нигоҳ билан, 
аниқроғи, Марказий Осиё минтақасида 
аҳил қўшничиликнинг ташаббускори си-
фатида қарамоқда ва эътироф  этмоқда. 
Аҳил қўшничилик борасида юқорида 
таъкидланган учта муҳим жиҳатни янги 
 Ўзбекистон томонидан олиб борилаётган 
ташқи сиёсий фаолиятда кўриш мумкин.

Президент Шавкат Мирзиёев таъбири 
билан айтганда, “Марказий Осиё — аср-
лар давомида қондош халқлар тинч 
ва тотув яшаб келаётган жаҳондаги 
кам сонли минтақалардан биридир”.  
3 962 790 км.кв. ер майдонига (Осиё мин-
тақасининг 10%) эга бўлган Марказий 
Осиё минтақаси аҳолиси 75 миллиондан 
ортиқ ва бу дунё аҳолисининг қарийб  
1% ини ташкил қилади. Жаҳон миқёсида 
ушбу кўрсаткичлар кам бўлиши мумкин, 
бироқ “тез ўсиб бораётган минтақавий 
масъулиятли давлат” — Ўзбекистон-
нинг саъй-ҳаракатлари билан дунё Мар-
казий Осиёни қайтадан кашф этмоқда.

Марказий Осиёда аҳил қўшничилик 
сиёсатининг бунёдкори Ўзбекистон ҳи-
собланади. Таъбир жоиз бўлса, айтиш 
мумкинки, халқаро муносабатлар тари-
хий-тадрижий тараққиётида яқин қўш-
ничиликнинг конструктив шакли айнан 
Президентимиз Шавкат Мирзиёевнинг 
Марказий Осиё давлатлари раҳбарла-
рининг Маслаҳат учрашувларини йўлга 
қўйиш ташаббуси билан бевосита боғлиқ. 

Ташаббус барча Марказий Осиё 
давлатлари томонидан қўллаб-қувват-
ланди ва биринчи Маслаҳат учрашуви 
2018 йил 15 мартда Нур-Султонда (Қо-
зоғистон), иккинчи бор эса 2019 йил 29 
ноябрда Тошкент (Ўзбекистон) шаҳрида 
бўлиб ўтди. Мазкур учрашувлар Мар-
казий Осиёнинг минтақавий диплома-
тиясида туб бурилишни бошлаб берди. 
Яқин қўшничиликка асосланган Масла-
ҳат учрашувларининг амалий аҳамияти 
қуйидагилар билан боғлиқ:

— биринчидан, маълумки, ўтган 
асрнинг 90-йилларида Марказий Осиё 

давлатларининг ҳамкорлиги ва уларнинг 
ривожланиши бўйича бир қатор сцена-
рийлар мавжуд эди. Масалан, қайсидир 
кучлар шовинистик сиёсат билан ўзининг 
минтақа давлатлари учун анъанавий “катта 
оға”лигини сақлаб қолишга интилган бўл-
са, баъзи океанортидаги “советолог”лар 
Марказий Осиёни географик Евроосиёдаги 
иккинчи “порохли бочка”га қиёс қиларди. 
Баъзи минтақавий кучлар минтақага мил-
лий-этник омил воситасида кириб келган 
бўлса, баъзилари сиёсий ислом ва сиёсий 
умматчиликни тарғиб қиларди. Минтақа-
вий ҳамкорликка доир сиёсий мулоқотлар 
бирор-бир етакчи давлатнинг иштирокисиз 
ўтмаган. Хуллас, минтақа давлатлари хал-
қаро муносабатларнинг тенг ҳуқуқли субъ-
ектига айланган бўлса-да, юз бераётган 
“Янги катта ўйин” (New Greate Game) Мар-
казий Осиё давлатларининг ўзаро ҳамкор-
лигига тўсқинлик қиларди.

Марказий Осиёда кейинги беш йилда 
юз бераётган сиёсий жараёнлар туфай-
ли етакчи давлатлар минтақага ўз ман-
фаатли сиёсатининг объекти эмас, балки 
у ерда жойлашган давлатлар ҳам “тирик 
организм”, ўз геосиёсий куч-қудрат ман-
баларига эга давлатлар эканлигини тан 
олишга мажбур бўлмоқда. Бу жиҳатдан, 
Ўзбекистон Президентининг ташаббуси 
билан шакланган янги формат — мин-
тақа давлатлари раҳбарларининг Мас-
лаҳат учрашувлари ташқи кучларнинг 
иштирокисиз бўлиб ўтаётгани геосиё-
сий аҳамиятга молик;

— иккинчидан, ўтган йиллар даво-
мида ташқи дунё Марказий Осиёга доир 
мулоқотларда бир-бирига қарама-қарши 
бўлган икки тенденция — ё ҳамкорлик, ё 
рақобатдан баҳс этар эди. Ҳамкорликдан 
гап кетганда, асосан, минтақа халқлари 
маданияти, урф-одатларининг яқинлиги, 
тарихий муштараклик, минтақадан ети-
шиб чиққан мутафаккирларнинг инсоният 
тараққиётига қўшган ҳиссалари ва ис-
лом цивилизацияси ривожида Марказий 
Осиёнинг тутган ўрнига доир фикр-муло-
ҳазалар юритишган. Давлатларнинг гео-
сиёсий жойлашуви, иқтисодий имконият-
лари ва уларнинг бир-бирига таъсири, 

табиий ресурслардан фойдаланиш, сиё-
сий етакчилик каби масалаларга халқаро 
экспертлар минтақавий рақобат, давлат-
лар ўртасидаги ихтилофларнинг асосий 
сабаблари сифатида қарар ва буни зўр 
бериб тарғиб қиларди.

Норвегия халқаро муносабат-
лар институти етакчи илмий ходими 
 Р.Вакульчук фикрича, “бугун ҳамкорлик 
минтақавий муносабатларнинг бош ме-
зонига айланди ва бу йирик ташқи куч-
лар (масалан, Хитой, ЕИ) томонидан 
ҳам эътироф этилмоқда”. Ташқи дунё 
сингари минтақадаги ҳар қандай маса-
лага рақобат воситаси сифатида эмас, 
Марказий Осиёда ҳамкорлик пилла-
пояларини кенгайтирувчи омил си-
фатида қаралмоқда ва “бундай та-
шаббус Ўзбекистонга тегишли”;

— учинчидан, яқин-яқин йилларгача 
хавфсизликнинг бўлинмаслиги тамойи-
лига нисбатан минтақа давлатларида му-
носабатлар ҳам турлича бўлганлиги ҳеч 
кимга сир эмас. Бунинг ортидан Марказий 
Осиёда миллий-этник низоларнинг юзага 
келиши, минтақада сув ресурсларидан 
оқилона фойдаланиш юзасидан ёки мин-
тақа давлатларини исломлаштириш бў-
йича тенденцияларнинг мавжудлиги ҳам-
да булар борасида халқаро “экспертлар” 

баҳоларининг давомийлиги минтақавий 
хавфсизликни таъминлашга нисбатан 
потенциал таҳдидларни сақлаб турарди. 
Воқеалар ривожи эса башоратларнинг 
аксини кўрсатмоқда. 

Бугун Марказий Осиёда конфликт-
дан кўра, консенсус шукуҳи устувор. 
Минтақа давлатларида барқарорлик ва 
хавфсизликни таъминлашга муҳим омил 
сифатида қаралмоқда. Эътиборли томо-
ни шундаки, минтақада сув ресурслари-
дан оқилона фойдаланиш ва бу жараёнга 
инновацион технологияларни жалб қи-
лиш, шунингдек, минтақавий хавфсизлик 
тизимининг бир қисми бўлган Афғонис-
тонга анъанавий таҳдид манбаси сифа-
тида қарашни давом эттирмасдан, “ушбу 
мамлакатда тинчлик ва тараққиёт йўлида 
қатъий қадам қўйиши учун ёрдам бериш” 
Марказий Осиё давлатларининг минтақа-
вий хавфсизликни таъминлаш борасидаги 
умумманфаатларига тўлиқ мос келади. 
Қолаверса, Ўзбекистон Марказий Осиё 
давлатларининг барқарор ривожланиш 
истиқболларини минтақага жанубдан че-
гарадош бўлган Афғонистонда тинчликка 
эришиш ва унинг тикланиши билан боғ-
лиқ эканига алоҳида эътибор қаратмоқда. 
Жумладан, Ўзбекистоннинг фаол кўмаги-
да Қатар пойтахти Доҳада кенг қамровли 
афғонлараро музокараларни бошлашига 
ва давлатимиз раҳбарининг БМТ Бош 
Ассамблеяси 75-юбилей сессиясида Аф-
ғонистон масалалари бўйича махсус дои-
мий қўмита ташкил қилиш ташаббуслари 
Марказий ва Жанубий Осиё минтақалари-
нинг сиёсий ва иқтисодий ривожланишига 
катта туртки бўлмоқда. Минтақавий хавф-
сизликни таъминлашдаги бундай собит-
қадамликка яқин қўшничилик сиёсатининг 
амалиёти сифатида қараш мумкин;

— тўртинчидан, иқтисодий ҳамкорлик 
яқин қўшничилик алоқаларининг муҳим 
тармоғига айланиб бормоқда. Статистик 
маълумотларга кўра, умумбашарий эпиде-
миологик вазиятга қарамасдан, 2020 йилда 
Ўзбекистоннинг Марказий Осиё давлатлари 
билан умумий товар айланмаси 5 миллиард 
АҚШ долларига етган. Ўзбекистоннинг таш-
қи савдо айланмасида минтақа давлатлари-
нинг улуши ҳам ошиб, қарийб 14%га тўғри 
келади. Бу ўсиш кўрсаткичлари минтақа 
давлатларига нисбатан олганда, Қозоғистон 
билан 61%, Қирғизистон — 18,2%, Турк-
манистон — 10,6% ва Тожикистон  билан 
10,2% га ошган. 

Ўзбекистоннинг чегарадош давлатлар 
билан савдо-иқтисодий алоқаларининг 
самараси ўлароқ, бутун Марказий Осиё-
да сармоявий жозибадорлик муҳити ҳам 
кенгайиб бормоқда. Масалан, 2017-2020 
йиллар давомида Ўзбекистон ва қўшни 
давлатлар ўртасида 300 дан ортиқ шарт-
номалар имзоланиб, уларнинг умумий 
суммаси қарийб 75 миллиард АҚШ дол-
ларини ташкил этади.

Маслаҳат учрашувлари минтақавий 
алоқаларни мустаҳкамлаш ва ривож-
лантиришга жиддий ҳисса қўшаётгани 
шубҳасиз. Бироқ Ўзбекистон иқтисодий 
дипломатияси минтақадаги реал ҳолатни 
(status-quo) инобатга олиб, минтақа дав-
латлари томонидан мавжуд имкониятлар-
дан тўлиқ фойдаланилмаётганига ҳамда 
савдо-сотиқ ҳажми ўсиб бораётганига 
қарамай, ташқи бозорлар ҳам Марказий 
Осиёнинг ҳар бир давлати учун жиддий 
аҳамият касб этаётганига эътибор қара-
тиш лозимлигини таъкидламоқда.

— бешинчидан, одатда давлатлар 
ўртасидаги ҳамкорликлар механизми 
икки томонлама алоқалардан ташқари, 
кўп томонлама — бирор сиёсий инсти-
тут доирасида амалга оширилади. Бугун 
Марказий Осиё давлатлари ҳам турли 
форматдаги ҳамкорликлар тизимида иш-
тирок этиб келмоқда. Минтақадаги беш 
давлат Бирлашган Миллатлар Ташкило-
тига (БМТ) ҳамда Европада хавфсизлик 
ва ҳамкорлик ташкилотига (ЕХҲТ) аъзо.

Бироқ ҳарбий-сиёсий мақомга эга бўл-
ган Коллектив хавфсизлик шартномаси 
ташкилоти (КХШТ) таркибида минтақанинг 
Қозоғистон, Қирғизистон ва Тожикистон 

сингари давлатлари бор. Қозоғистон би-
лан Қирғизистон 2015 йилда Евроосиё иқ-
тисодий иттифоқи (ЕОИИ) ҳамда 2015 ва 
1998 йилларда мос равишда Жаҳон савдо 
ташкилотига (ЖСТ) аъзо бўлиб кирди. 2013 
йилда Тожикистон ЖСТга аъзо бўлса, 2020 
йилда Туркманистон ташкилот таркибида 
кузатувчи-давлат мақомини олди. 

Йиллар давомида Ўзбекистон ушбу 
ташкилотлардан четда қолди. Янги 
 Ўзбекистон шароитида ўтказилаёт-
ган ислоҳотларнинг натижаси ўлароқ,  
2017 йилдан бошлаб ЖСТга кириш учун 
шахдам қадамлар ташланди. Ўзбекистон 
ЕОИИ таркибида (2020 й.) кузатувчи-дав-
лат мақомини олди. 

2020 йилда Ўзбекистоннинг халқаро 
ташкилотлар билан инсон ҳуқуқларини 
таъминлаш борасидаги ҳамкорлигида янги 
саҳифа очилди — Ўзбекистон илк бор БМТ 
Инсон ҳуқуқлари бўйича кенгаш аъзоси 
этиб сайланди. Ўзбекистоннинг Мустақил 
Давлатлар Ҳамдўстлигида (МДҲ) раислиги 
муваффақиятли амалга оширилди, 60 дан 
ортиқ тадбирлар Ўзбекистон томони раис-
лигида ўтказилди.

Марказий Осиё мамлакатлари МДҲ 
ва Шанхай ҳамкорлик ташкилоти (ШҲТ; 
фақат Туркманистон аъзо эмас) каби 
платформаларда ҳамкорлик қилаётган 

бўлса-да, ўтган беш йилгача ҳамкорлик-
нинг соф минтақавий формати мавжуд 
эмас эди.

Президентимиз Шавкат Мирзиёевнинг 
ташаббуси билан юзага келган Марка-
зий Осиё давлатлари раҳбарларининг 
Маслаҳат учрашув формати минтақа-
даги “геосиёсий плюрализм”га барҳам 
бериб, яқин қўшничилик дипломатияси 
учун шарт-шароитларни яратиб берди. 
Аҳамиятли томони, мазкур формат қан-
дайдир интеграцион тузилма ёки сиёсий 
институт эмас, учрашувлар кун тартиби-
да бундай масала ҳам йўқ. Минтақа дав-
латлари етакчилари расмий интеграция 
йўлини такрорлаш, бирор сиёсий инсти-
тут барпо этиш нияти йўқлигини қатъий 
билдириб, маслаҳатлашув форматини 
афзал билишини ва бу йўлдаги ҳаракат-
ларни бошқа мамлакатлар манфаатига 
қарши йўналтиришни истамасликларини 
қайд этди.

Бундан ташқари, яқин қўшничилик та-
мойилининг амалиёти Марказий Осиё-
нинг жаҳонда тутган ўрнини янги бир бос-
қичга олиб чиқди. Бугун Марказий Осиё 
халқаро сиёсатнинг чекка бир нуқтасида 
эмас, аксинча,  жаҳон жамоатчилигининг 
эътибори минтақага нисбатан тобора ор-
тиб бормоқда. Бу жиҳатдан ҳамкорлик қи-
лиш учун интеграцион бирлашмалардан 
холи бўлган янгича форматларнинг ўз 
фаолиятини йўлга қўйганлиги аҳамият-
ли. “Марказий Осиё — АҚШ”, “Марказий 
Осиё — Европа Иттифоқи”, “Марказий 
Осиё — Корея Республикаси”, “Марказий 
Осиё — Япония”, “Марказий Осиё — Ҳин-
дистон”, “Марказий Осиё — Хитой”, “Мар-
казий Осиё — Россия” каби форматлар 
етакчи хорижий давлатларнинг минтақа 
давлатлари билан сиёсий мулоқотлар 
олиб боришдан нечоғлиқ манфаатдор 
эканлигини кўрсатиб турибди.

Давлат ва жамиятда бир ҳолатдан 
иккинчи ҳолатга ўтказишдек туб исло-
ҳотлар ҳеч қачон осон кечмаган. Бироқ 
янги Ўзбекистондаги бугунги ислоҳот-
лар замон талаб қилаётган, орқага қайт-
майдиган жараён ва бунда мураккаблик 
ҳамда турли курашларнинг бўлиши та-

биий. Энг муҳими, “курашлар қанчалик 
машаққатли бўлмасин, айни пайтда у 
миллионлаб кишиларни ўзига эргаш-
тириб келажакка қатъий ишонч билан 
қарашга ундамоқда”.

Ўтган 5 йил тарих учун жуда қисқа 
давр. Аммо бу йиллар Марказий Осиё 
халқлари тарихига туб бурилиш номи 
билан кириши шубҳасиз ва буни минта-
қада ўз ечимини топмай келаётган чегара 
муаммоларига, географик детерминизм-
ни инкор этган савдо-иқтисодий алоқа-
ларга, минтақа халқлари тарихини ўрга-
нишдаги “ҳурфикрлиликка”, минтақавий 
ҳамкорлик бўйича шаффоф сиёсий муло-
қотнинг йўқлиги ва давлатлар ташқи сиё-
сатида консенсусга нисбатан конфликт 
шукуҳининг устуворлигига барҳам берил-
ганлик билан изоҳлаш мумкин. 

Бугун Ўзбекистоннинг яқин қўшничи-
лик сиёсати жаҳон сиёсий майдонида 
мутлақ янги ҳодиса бўлгани, хусусан, 
Президентимиз Шавкат Мирзиёевнинг 
муаммоларга бутунлай янги назар билан 
қараши, нафақат минтақа, балки дунёда 
юз бераётган ихтилофларни янгича та-
факкур билан идрок қилиши, уни янгича 
тушуниши, бутунлай янги йўналишларга 
буриб юбориш йўлини тутганлиги билан 
баҳоланмоқда.

Ушбу ташриф Ўзбекистоннинг АҚШдаги Фавқулод-
да ва мухтор элчиси Жавлон Ваҳобовнинг “Mystery 
Box” компанияси раҳбари Жейкоб Шварц билан учра-
шувидан сўнг амалга оширилди. 

Музокарада ижтимоий тармоқларда мамлакати-
мизнинг туристик салоҳиятини тарғиб қилиш мақса-
дида 30 дақиқалик видеоматериал тайёрлаш ва уни 
“iFit” спорт тизимига жойлаштириш, жорий йилнинг 
июнь ойида суратга олиниши давом эттириладиган 
Соҳибқирон Амир Темур ҳақидаги фильмнинг икки 
дақиқали трейлерини тасвирга олиш тўғрисида кели-
шувга эришилган.

“Mystery Box” компанияси 2010 йилда ташкил этил-
ган. Юта штатида жойлашган компания барча тур-
даги видеоматериаллар, шу жумладан, фильмлар, 
телевизион сюжетлар, мусиқий клиплар, реклама 
роликлари ва бошқа ижодий маҳсулотларни суратга 

Ўзбекистоннинг Куала-Лумпур шаҳ-
ридаги элчихонаси кўмагида ушбу 
мамлакатга бодом, ёнғоқ, майиз, тур-
шак, шунингдек, анжир мураббоси ва 
асал етказиб берилди.

Маҳсулотлар мамлакатимизнинг 
“Golden Prime Food” компанияси  то-
монидан Малайзиянинг “Deli Fruits 
Trading” савдо компаниясига тақдим 
этилди.

Коронавирус пандемияси туфай-
ли Ўзбекистон ва Малайзия ўртасида 
тўғридан-тўғри авиарейслар вақтинча 
тўхтатилгани сабабли юклар Куала-
Лумпур шаҳрига Туркия орқали етка-
зилди.

“Deli Fruits Trading” компанияси ме-
нежери Назатул Шиманинг таъкидла-

“ЯНГИ ªЗБЕКИСТОН” УЧУН МАХСУС

Таъкидлаш керак, Times Higher Education ташкилоти-
нинг “THE Impact Rankings” рейтинги дунё мамлакатлари 
университетлари томонидан БМТнинг Барқарор ривожла-
ниш мақсадларини ҳаётга татбиқ этиш йўлидаги муваф-
фақиятларини баҳолайди.

Ушбу рейтингда Тошкент давлат юридик университе-
ти дунёнинг 94 та минтақа ва давлатларидан қатнашган 
мингдан ортиқ университетлар орасида 401-ўринни 
эгаллади. ТДЮУ мазкур рейтингда иштирок этган мамла-
катимиз олий таълим муассасалари орасида энг юқори 
натижани қайд этди.

Университетимиз “THE Impact Rankings”нинг еттита: 
таълим сифати, гендер тенглиги, муносиб иш жойи ва 
иқтисодий ўсиш, саноат, инновация ва инфратузилма, 
тенгсизликни қисқартириш, тинчлик, адолат ва кучли инс-
титутлар, барқарор ривожланиш мақсадларига эришиш 
йўлидаги ҳамкорлик йўналишларида иштирок этиб, яхши 
натижаларни қайд этди.

Албатта, биз ушбу натижалар билан чекланиб қол-
масдан, бу борадаги ишларимизни давом эттириб, 
халқаро QS ва THE ташкилотларининг минтақавий ва 
глобал рейтингларида ҳам иштирок этиш бўйича ти-
зимли ишларни амалга оширмоқдамиз. Айни пайтда-
ги иштирокимиз нуфузли рейтингларда қатнашишга 
йўл очади.  

НУФУЗЛИ 
ГЛОБАЛ РЕЙТИНГЛАРНИНГ 

ЭЪТИРОФИ

ХУШХАБАР 

олишга ихтисослашган. 2019 йилда ушбу компания 
“YouTube” каналида 1,6 миллиондан ортиқ киши то-
моша қилган “Uzbekistan 8k” видеоролигини тайёрла-
ган. “Mystery Box” айни пайтда “Sony”, “Dell”, “Vizio”, 
“nVidia”, “Samsung” каби йирик компаниялар билан 
ҳамкорлик қилмоқда.

Жейкоб Шварц АҚШ делегацияси Ўзбекистонга 
ташрифи чоғида “8К” форматида тасвир сифати юқо-
ри бўлган учта медиа маҳсулотни суратга олишини 
маълум қилди.

Биринчи материал АҚШда кенг оммалашган “iFit” 
замонавий пуллик спорт машғулотлари тизимига 
жорий қилиш учун тайёрланадиган ярим соатлик ви-
деоролик бўлади. Ушбу ролик бир миллиондан ортиқ 
“iFit” фойдаланувчиларига спорт билан шуғулланиш 
жараёнида Ўзбекистоннинг бой тарихи ва маданий 
мероси билан танишиш имкониятини беради.

Иккинчи материални тарихий шаҳарларнинг меъ-
морий бойликларини очиб берувчи 5-7 дақиқалик ви-
деоролик ташкил қилади. У “YouTube”даги “Jacob + 
Katie Schwarz” расмий каналига жойлаштирилади.

Учинчи ижодий маҳсулот Амир Темур ҳақидаги 
фильмнинг икки дақиқали трейлери бўлиб, уни Netflix, 
Amazon, Hulu ва бошқа пуллик телевизион платфор-
маларга жойлаштириш режалаштирилган. Америка-
лик актёрлар иштирокидаги мазкур фильмни суратга 
олиш жараёнини жорий йилнинг июнь ойида давом 
эттириш режалаштирилган.

 “Дунё” АА
Вашингтон

шича, ушбу маҳсулотларнинг янги жў-
натмасини сотиш Куала-Лумпур шаҳри 
ва Жоҳор штати савдо тармоқлари ор-
қали  амалга оширилади. 

“Биз май ойида ўзбек мева-сабза-
вотларининг навбатдаги партиясини 
кутяпмиз”, деди у.  Малайзиялик тад-
биркор, шунингдек, Ўзбекистондан им-
порт қилинадиган маҳсулотлар сифати 
малайзиялик харидорлар талабига 
тўла жавоб бераётганини қайд этди.

Мамлакатимиз элчихонаси Малай-
зия бозорида Ўзбекистон маҳсулотла-
рини илгари суриш бўйича ишларни 
фаол давом эттирмоқда.

“Дунё” АА  
    Куала-Лумпур

Америкалик киноижодкорлар 
Ўзбекистон ҳақида фильмлар

суратга олмоқда

Малайзияга қуритилган 
меваларнинг навбатдаги 

жўнатмаси етказилди

Бошланиши 1-бетда

АҚШнинг “Mystery Box” компаниясининг 
суратга олиш гуруҳи Ўзбекистонга келди.

Вазирлик тизимида Фармоннинг 
мазмун-моҳиятини вазирликнинг 
расмий веб-сайти, ижтимоий тар-
моқларда инфографика, махсус ви-
деодарслар, слайд ва бошқа визуал 
таништирув воситалари орқали кенг 
етказиш амалиёти йўлга қўйилди. 

Шунингдек, вазирлик томонидан қо-
нунчилик ҳужжатлари ва топшириқлар-
ни ижрочиларга ўз вақтида бажариш, 
мазмун-моҳиятини тушунтириш, тўлиқ 
ва сифатли ижро этилишини ташкил 
этишга доир тавсияларни ўз ичига ол-
ган ҳуқуқий-услубий қўлланма тайёр-
ланди ҳамда барча тизим ташкилот 
раҳбарининг кундалик фойдаланиши 
учун тарқатилди.

“Янги Ўзбекистон” ва “Правда 
 Востока” газеталарининг 2021 йил 
3 март сонида эълон қилинган 
 Вазирлар Маҳкамаси аппарати бош-
қарувчиси Р.В.Абдуқодиров билан 
суҳбат Президентимизнинг давлат ор-
ганлари ишини янгича ташкил қилиш 
борасидаги мазкур Фармон мазмун-мо-
ҳиятини англаб етишда қўлланма сифа-
тида фойдаланиш мумкинлиги айтиб 
ўтилди ва тавсия этилди.

Ушбу суҳбатда Фармон талабла-
ри асосида ижро интизомини мустаҳ-
камлашнинг устувор йўналишлари 
аниқ ёритилган, шунингдек, Президент 
ҳужжатлари ва топшириқлари билан 
ишлаш, ижро интизоми, назоратни 
ташкил этиш, бу борада раҳбарларнинг 
шахсий масъулияти қандай бўлиши ке-
раклиги билан боғлиқ барча жиҳатлар 
очиб берилган. 

ҲУЖЖАТЛАРНИНГ 
ИЖРОСИНИ ТАЪМИНЛАШ, 

АВВАЛО, УНИНГ 
СИФАТИГА БОҒЛИҚ

Ушбу Фармонда қонунчилик ҳуж-
жатларини тайёрлашда уларни ҳуқу-
қий экспертизадан ўтказиш асосий йў-
налишлардан бири этиб белгиланган 
бўлиб, бугунги кунгача вазирликнинг 
Юридик департаменти томонидан ҳуқу-
қий экспертизадан ўтказиб келинмоқда. 
Вазирлик марказий аппарати таркибий 
бўлинмалари томонидан норматив-ҳу-
қуқий ҳужжатлар лойиҳаларини ишлаб 
чиқишда уларнинг қонунчиликка, қонун-
чилик техникаси қоидаларига, ҳавола 
қилувчи нормалар қўлланилишининг 
асослилиги, тегишли соҳа фаолиятида-
ги амалдаги норматив-ҳуқуқий ҳужжат-
ларнинг коррупцияга сабаб бўладиган 
омилларнинг мавжудлиги бўйича мо-
ниторинги амалга ошириб келинмоқда.

2020 йил бўйича умумий ҳисобда 105 
та норматив-ҳуқуқий ҳужжат лойиҳала-
ри ишлаб чиқилиб, масъул идораларга 
ҳуқуқий экспертизадан ўтказиш учун 
юборилган. Булар, Ўзбекистон Респуб-
ликасининг 9 та Қонуни, Президентнинг 
5 та Фармони, Президентнинг 20 та қа-
рори, Президентнинг 1 та фармойиши, 
Ҳукуматнинг 60 та қарори, 9 та фармо-
йиши ҳамда вазирлик ва идораларнинг 
1 та қўшма қарорини ташкил этади.

Бундан ташқари, вазирликнинг тар-
кибий бўлинмалари томонидан 2021 
йил биринчи чорагида 28 та норма-
тив-ҳуқуқий ҳужжат лойиҳалари ишлаб 
чиқилиб, тегишли органларга ҳуқуқий 
экспертизадан ўтказиш учун юборилди.

Тақдим этилган лойиҳалар бўйича 
ҳуқуқий, коррупцияга қарши экспер-
тизадан ўтказилган, унинг натижаси 
юзасидан айрим камчиликлар мавжуд 
бўлиб, эътирозлар билдирилди ва қай-
та кўриб чиқилиши лозимлиги маълум 
қилинган.

Ишлаб чиқилаётган норматив-ҳуқу-
қий ҳужжат лойиҳалари билан белгила-
наётган қоидалар амалдаги қонунчилик 
нормалари талабларига зид равишда, 
уларнинг матни эса грамматик, пунк-
туацион, орфографик ва стилистик 
хатолар билан тақдим этилиши ҳолат-
лари юзасидан ҳуқуқий кўрсатмалар 
берилган.

Хулоса қилиб айтганда, лойиҳа иш-
лаб чиқишга масъул ходимлар томони-
дан норматив-ҳуқуқий ҳужжатлар лойи-
ҳалари “Норматив-ҳуқуқий ҳужжатлар 
тўғрисида”ги Қонун, Вазирлар Маҳка-
масининг Регламенти ва “Давлат ва хў-
жалик бошқаруви органлари, маҳаллий 
давлат ҳокимияти органлари томонидан 
Ўзбекистон Республикаси Вазирлар 
Маҳкамасига киритиладиган норматив-
ҳуқуқий ҳужжатлар лойиҳаларини тай-
ёрлаш, юридик-техник жиҳатдан рас-
мийлаштириш ва ҳуқуқий экспертизадан 

ўтказиш тартиби тўғрисида”ги услубий 
кўрсатмаларининг талаблари бузилган 
ҳолда ишлаб чиқилиши ҳолатлари куза-
тилиб, бу каби камчилик ва қонунга но-
мутаносибликлар тез-тез такрорланиши 
рўй бермоқда.

Юқоридагилардан келиб чиқиб, 
норматив-ҳуқуқий ҳужжат лойиҳала-
рини ишлаб чиқиш ва расмийлашти-
риш юзасидан қуйидагилар таклиф 
этилади:

биринчидан, Ўзбекистон Республика-
си Президентининг 2018 йил 8 августда-
ги ПФ-5505-сон Фармони билан тасдиқ-
ланган Норма ижодкорлиги фаолиятини 
такомиллаштириш концепцияси талаб-
ларига асосан, ишлаб чиқилаётган нор-
матив-ҳуқуқий ҳужжат лойиҳаларида 
белгиланаётган норманинг амалда 
бўлган қонунчилик ҳужжатларига му-
вофиқлигини текшириш ҳамда мазкур 
ҳужжат лойиҳаларини ишлаб чиқиш ва 
уни қабул қилиш фақатгина ушбу кўта-
рилаётган масалалар ёки муаммоларни 
қонун ҳужжатларида назарда тутилган 
амалдаги нормалар орқали ҳал қилиш-
нинг имконияти бўлмаган тақдирдагина 
амалга ошириш;

иккинчидан, Ўзбекистон Республи-
каси Президентининг “Идоралараро 
коллегиал органларни тубдан қисқар-
тириш ва янада оптималлаштириш 
чора-тадбирлари тўғрисида” 2018 йил 
28 августдаги ПФ-5527-сон Фармони-
га мувофиқ, ишлаб чиқилаётган нор-
матив-ҳуқуқий ҳужжат лойиҳаларида 
амалий аҳамиятга эга бўлмаган, дав-
лат органлари ва ташкилотлари фао-
лиятида бюрократизм, сансоларлик ва 
бошқа маъмурий тўсиқларнинг юзага 
келишига сабаб бўладиган идоралара-
ро коллегиал органларни ташкил этиш 
ҳамда давлат органлари вазифа ва 
функцияларининг ўрнини эгаллашга, 
қабул қилинаётган қарорлар ва аниқ 
натижаларга эришиш учун жавобгар-
ликнинг сусайишига олиб келувчи так-
рорловчи, параллел функцияларни 
юклашга қаратилган ҳужжат лойиҳала-
рини ишлаб чиқишни чеклаш;

учинчидан, норматив-ҳуқуқий ҳужжат 
лойиҳаларини ишлаб чиқишда ҳуқуқни 
қўлловчиларга асоссиз равишда кўриб 
чиқишнинг кенг доирасини ёки умумий 
қоидалардан чиқувчи истисноларни 
асоссиз қўллаш имкониятини белги-
ловчи, жисмоний ва юридик шахсларга 
ноаниқ, бажарилиши қийин бўлган ва 
оғирлаштирилган талабларни ўз ичига 
олган ҳамда ҳуқуқни тартибга солишда-
ги бўшлиқларни юзага келтирувчи кор-
рупцион омилларни бартараф этиш;

тўртинчидан, норматив-ҳуқуқий 
ҳужжат лойиҳаларини ишлаб чиқиш 
доирасида ўзгартириш ва қўшимчалар 
киритиш ёхуд уларни ўз кучини йўқот-
ган деб ҳисоблаш заруратини келтириб 
чиқарган ҳолларда, ушбу ўзгартириш 
ва қўшимчалар, шунингдек, ўз кучини 
йўқотган деб ҳисоблаш тўғрисидаги 
таклифлар тайёрланган ҳужжат лойи-
ҳасига киритилишини таъминлаш;

киритилган лойиҳа қабул қилиниши 
муносабати билан айрим норматив-ҳу-
қуқий ҳужжатларга ўзгартириш ва қў-
шимчалар киритилаётган, шунингдек, 
уларни ўз кучини йўқотган деб ҳисоб-
ланаётган бўлса — ушбу лойиҳалар 
Вазирлар Маҳкамасининг Регламенти 
билан белгиланган шакллар бўйича 
таққослаш ва кўриб чиқиш жадвалла-
рини ишлаб чиқиш;

бешинчидан, норматив-ҳуқуқий ҳуж-
жат лойиҳаларини ишлаб чиқишда 
уларнинг матни грамматик, пунктуа-
цион, орфографик ва стилистик хато-

ларсиз баён этилишини таъминлаш чо-
раларини кўриш таклиф этилади.

Бу борада вазирликда ўзбек адабий 
тилини сақлаш, уни ривожлантиришни 
таъминлайдиган фаол ва яхлит тил сиё-
сатини шакллантириш ҳамда унинг меъ-
ёрлари ва қоидаларига риоя қилиниши-
ни назорат қилиш мақсадида “Ахборот, 
таҳлил ва ҳужжатларни коррекциялаш 
бўлими” ташкил этилди. Бўлим зимма-
сига вазирлик томонидан ишлаб чиқи-
ладиган норматив-ҳуқуқий ҳужжатлар 
ва хатларни таҳрирлаш ҳамда тузатиш, 

матн элементларининг график ва лексик 
жиҳатдан бир хиллигини таъминлаш, 
имло ва пунктуация хатоларини барта-
раф этиш, юзага келиши мумкин бўл-
ган хатоликлар, фактик материалларни 
тақдим этишда ноаниқликлар, семантик 
ва услубий камчиликларни тузатиш, 
ходимларга иш хатлари ва бошқа ҳуж-
жатларни ёзиш ва расмийлаштириш 
бўйича маслаҳат бериш, аниқланган 
услубий хатоларни мувофиқлаштириш, 
ҳужжатларнинг стандартларга ва ички 
қоидаларга мос келишини назорат қи-
лиш каби вазифалар юклатилган.

Шундай экан, ҳар бир давлат ор-
гани ва ташкилоти томонидан ҳуж-
жатлар ижросини таъминлашда 
шаффоф назоратни ташкил этиш 
учун зарур шароитлар яратиш ҳамда 
самарали чоралар кўрилиши лозим.

КАДРЛАР САЛОҲИЯТИ 
— ТАРАҚҚИЁТНИНГ 
АЖРАЛМАС ҚИСМИ

Президентимизнинг мазкур Фармо-
нини амалга ошириш юзасидан ижро 
интизомини мустаҳкамлашда фаолият 
юритаётган ҳар бир ходимнинг масъу-
лиятини ошириш, қатъий интизом ўр-
натиш талаблари билан таништириш, 
уларда касбига бўлган иштиёқ ва ғурур, 
меҳнатсеварлик, ташаббускорлик, ши-
жоаткорлик ва фидойилилик ҳиссини 
уйғотиш муҳим аҳамият касб этади. 
Шу боис, вазирлик масъул ижрочилари 
томонидан қонунчилик ҳужжатлари ва 
топшириқларнинг сифатли бажарили-
шини назорат қилиш бўйича қуйидаги 
мезонлар белгилаб олинди:

масъулиятлилик, ҳар бир юкла-
тилган вазифа ижросини ўз вақтида ва 
сифатли таъминлаш борасида масъул 
ижрочилар томонидан ваколати дои-
расида барча чоралар кўрилганлиги, 
муваффақиятли ва мақбул йўл билан 
ижро қилиш бўйича аниқ механизмлар 
белгилаб олинганлиги;

тезкорлик, топшириқнинг белгилан-
ган муддатини кутмасдан тезкорлик би-
лан бажарилганлиги;

холислик, топшириқ ижроси нати-
жалари бўйича тайёрланган маълу-
мотларнинг амалда бажарилган ишлар 
билан ўзаро мувофиқлиги, шаффоф-
лигини таъминлаш;

тўлиқлик, топшириқ ижросини таъ-
минлаш натижасида кўзланган мақсад-
га тўлиқ эришилганлиги;

қонунийлик, қонунчилик ҳужжатла-
рида назарда тутилган қоидалар ва та-
лабларга тўлиқ риоя этилганлиги.

Вазирликда ижро интизомига масъ-
ул бўлган ходимларнинг билим ва ма-
лакасини оширишга ҳам алоҳида эъти-
бор қаратилмоқда. 

Хусусан, Ўзбекистон Республикаси 
Президентининг “Ўзбек тилининг дав-
лат тили сифатидаги нуфузи ва мав-
қеини тубдан ошириш чора-тадбирла-
ри тўғрисида” 2019 йил 21 октябрдаги 
ПФ–5850-сон, “Мамлакатимизда ўзбек 
тилини янада ривожлантириш ва тил 
сиёсатини янада такомиллаштириш 
чора-тадбирлари тўғрисида” 2020 йил 
20 октябрдаги ПФ–6084-сон Фармон-
лари ҳамда Вазирлар Маҳкамасининг 
“Алишер Навоий номидаги Тошкент 
давлат ўзбек тили ва адабиёти уни-
верситети фаолиятини янада тако-
миллаштириш чора-тадбирлари тўғ-
рисида” 2020 йил 3 мартдаги 117-сон 
қарори ижросини таъминлаш мақса-
дида 2021 йилда Давлат тилида иш 
юритиш асосларини ўқитиш ва малака 
ошириш марказида республика вазир-
лик ва идораларининг ходимлари ма-

лакасини ошириши режалаштирилган.
Ушбу курсда Иқтисодий тараққиёт 

ва камбағалликни қисқартириш вазир-
лигининг раҳбар ходимларидан 69 на-
фари малакасини ошириши назарда 

тутилган бўлиб, улардан 1 киши анъ-
анавий, 68 нафари масофавий ўқиши 
режалаштирилган.

Жорий йил январь-март ойларида 
“Давлат тилида иш юритиш асосла-
ри” малака ошириш курсида вазир-
лик марказий аппаратининг 20 на-
фар ходими ўз малакасини оширди. 
Шунингдек, вазирлик ходимлари жо-
рий йил 23 март — 2 апрель кунлари 
ўтказилган Халқаро рейтинглардаги 
мамлакатимизнинг кўрсаткичлари 
лойиҳавий бошқарувнинг халқаро 
стандартлари асосида яхшилаш бў-
йича махсус амалий-малака ошириш 
курсида ҳамда 1 апрель куни Ўзбе-
кистон Республикаси Давлат хизма-
тини ривожлантириш агентлиги БАА 
Инсон ресурслари бўйича федерал 
идораси (FAHR) билан ҳамкорликда 
ўтказган онлайн семинар-тренингда 
иштирок этди.

Ходимлар салоҳиятини ошириш, 

касбий ғурур каби хислатларни кучай-
тириш вазифалари ҳам кун тартибидан 
жой олган бўлиб, давлат органлари 
раҳбарлари ишини янгича ташкил қи-
лиш борасида талай ўқув-амалий се-
минарлар ўтказилмоқда.

Мисол учун, Ўзбекистон Республи-
каси Президенти ҳузурида 2020 йил 30 
июнь куни “Одил судловни таъминлаш 
ҳамда коррупцияга қарши курашиш 
тизимини такомиллаштириш чора-тад-
бирлари тўғрисида” кенгайтирилган 
тарзда ўтказилган видеоселектор йиғи-
лиши баёни ижроси юзасидан раҳбар 
ходимлар, шу жумладан, ҳокимларнинг 
коррупцияга қарши кураш борасидаги 
билим ва кўникмаларини шаклланти-
риш бўйича масофавий шаклда мала-
ка ошириш режа-графигига мувофиқ, 
2020 йил вазирлик тизимидан 303 
нафар, жумладан, марказий аппара-
тидан 90 нафар ходим иштирокида он-
лайн семинар ўтказилди.

ЖАМИЯТ  ҲАЁТИНИНГ 
ТАНАСИ — ИҚТИСОДИЁТ

Ў з б е к и с т о н  Ре с п у бл и к а с и 
 Президентининг Олий Мажлисга 
Мурожаатномасида “Ислоҳотла-
римиз самарасини ҳар бир инсон 
ўз ҳаётида ҳис этиши учун қабул 
қилинаётган ҳужжатлар ижросини 
ўз вақтида ва самарали таъмин-
лаш лозим”, деб таъкидлаганидек, 
қонунчилик ҳужжатлари ва топши-
риқларининг ижросини самарали 
амалга оширилиши бугунги куннинг 
талабидир.

“Ёшларни қўллаб-қувватлаш ва 
аҳоли саломатлигини мустаҳкамлаш 
йили” Давлат дастурининг айрим асо-
сий ва муҳим йўналишларини таҳлил 
қиладиган бўлсак, унинг устувор йўна-
лишлари саналган макроиқтисодий бар-
қарорликни таъминлаш, фаол инвести-
ция сиёсатини давом эттириш, экспорт 
салоҳиятини ошириш, давлат компания-
ларини трансформация қилиш, товар ва 
молия бозорларида эркин рақобат му-
ҳитини шакллантириш борасида талай 
топшириқлар ўз ижросини топди.

Мамлакатимизда иқтисодий ри-
вожланишнинг барқарор ўсиш суръат-
ларини таъминлаш ва узоқ муддатга 
мўлжалланган истиқболли стратегик 
режаларга эришишнинг янги босқичи, 
шубҳасиз — Давлат раҳбари таъкид-
лаганидек, “Танқидий таҳлил, қатъий 
тартиб-интизом ва шахсий жавобгар-
лик — ҳар бир раҳбар фаолиятининг 
кундалик қоидаси бўлиши керак” 
деб номланган мурожаатларидан сўнг 
бошланди.

Узоқ муддатли стратегик режалар-
дан Бирлашган Миллатлар Ташкилоти 
(БМТ)нинг “Барқарор ривожланиш мақ-

садлари”да 2030 йилга бориб, Ўзбекис-
тонда камбағалликни икки баробарга 
қисқартириш масаласи қўйилган бўлиб, 
бу борада ҳам махсус дастурлар, чора-
тадбирлар ва тизимли ишлар олиб бо-
рилмоқда. Қайд этиш жоизки, 2020 йил-
да Германиянинг “Бертельсман фонди” 
томонидан “Барқарор ривожланиш 
мақсадлари кўрсаткичларига эришиш 
бўйича ҳисоботи”да Ўзбекистон 193 та 
мамлакат орасида 66-ўринни эгаллади.

Тадбиркорлик ва ижтимоий соҳа-
ни ривожлантириш бўйича аҳолини 
камбағалликдан чиқариш, уларни му-
носиб даромад топишига имконият 
яратиш, инсон капиталига инвестиция 
жалб этиш бугунги долзарб масала-
дир. Бу борада Президентимиз 2019 
йил 28 майда илм-фан ва олий таълим 
соҳасини ривожлантириш бўйича бел-
гиланган вазифалар ижросига бағиш-
ланган йиғилишда мамлакатда инсон 
капиталини ривожлантириш борасида 

соҳага оид давлат дастурларини шакл-
лантириш ва марказлашган тартибда 
молиялаштириш орқали илм-фанни 
тубдан ривожлантириш, юксак натижа-
дорликка йўналтирилган ихтисослик-
лар бўйича миллий лабораториялар 
тизимини яратиш, илмий ишланмалар-
ни тижоратлаштириш, халқаро рейтинг-
ларда мамлакатимиз фани нуфузини 
кўтариш бўйича топшириқлар берган 
эди. Шу асосда бир қатор ишларнинг 
ижроси амалга оширилди. 

“Ижро интизоми — ислоҳотлар 
гарови” тамойили асосида жамияти-
миз ҳаётидаги ижтимоий, иқтисодий 
муносабатларни тубдан яхшилаш, 
аҳоли учун муносиб турмуш даражаси 
ва сифатини таъминлаш, халқни рози 
қилиш мақсадида 2020 йил Ўзбекистон 
Республикасининг ижтимоий ва ишлаб 
чиқариш инфратузилмасини ривож-
лантириш дастури доирасида бюджет 
тизимининг бюджет маблағлари ҳисо-
бидан жами 2911 та, жумладан, 2325 
та 2020 йилда фойдаланишга топ-
шириладиган ва 586 та йилдан-йилга 
ўтувчи объектлар қурилиши, реконст-
рукция қилиниши, капитал таъмир-
ланиши ва жиҳозлаш ишларига жами 
Давлат бюджетидан 16,1 триллион сўм 
ажратилган. 

Режага мувофиқ, маъмурий, муҳан-
дислик-инфратузилма, сув хўжалиги, 
шунингдек, 307 та алоҳида муҳим ва 
тоифаланган объектлар, 15 та олий 
таълим муассасаси, 498 та умумтаъ-
лим мактаблари, 396 та мактабгача 
таълим ташкилотлари, 214 та тиббиёт 
муассасалари, 7 та олимпия захира-
ларининг ихтисослаштирилган мактаб-
интернатлари, 27 та жисмоний тарбия 
ва спорт объектлари, 149 та Оролбўйи 
минтақасини ривожлантириш, 38 та ав-
томобиль йўллари, кўприклар ҳамда 
йўл ўтказгичлари, 132 та мелиорация, 
264 та ирригация, 264 та ичимлик суви 
таъминоти объектлари фойдаланишга 
топширилган.

“ПАСТДАН ТЕПАГА” — 
ВЕРТИКАЛ АСОСДА 
ИШЛАШ ТИЗИМИ

Бугунги кунда давлат ҳокимияти ва 
бошқаруви органлари фаолиятининг 
очиқлиги, шаффофлиги принципини 
тўла рўёбга чиқариш учун вазирлик ти-
зимида мунтазам равишда жамоатчилик 
мониторинги, жамоатчилик эшитувлари 
ўтказилиб, “пастдан тепага” — вертикал 
асосда ишлар олиб борилмоқда.

Шу ўринда айтиб ўтиш жоизки, ва-
зирликка “Ўзбекистон Республикаси 
Президентининг виртуал қабулхонаси”, 
“Электрон почта”, “Ишонч телефонла-
ри” орқали фуқаролар ва юридик таш-
килотларнинг мурожаатлари ижрочи-
ларга тезкорлик билан етказилади ва 
жавоб берилади. Жумладан, 2020 йил 
ҳамда 2021 йилнинг биринчи чорагида 
вазирликка жами 653 та мурожаат ке-
либ тушган. Шундан 367 таси ёзма, 172 
таси электрон, қолган 114 таси оғзаки 
ва бошқа мурожаатлардир. Уларнинг 
ижроси бўйича масъул бўлинма томо-
нидан ҳар бир мурожаат то муаммо 
ижобий ечим топгунига қадар назорат 
қилиб турилади.

Бундан ташқари, вазирликда ижти-
моий тармоқлар орқали фуқаролар то-
монидан юборилаётган мурожаатлар, 
кенг жамоатчилик томонидан муҳокама 
этилаётган тизимга оид масалаларни 
тезкорлик билан кўриб чиқиш ҳам йўлга 
қўйилган. 

Бугунги кунда вазирлик ходимлари 
билан ҳар бир мурожаат, қонунчилик 
ҳужжатлари ва топшириқларнинг за-
мирида инсон тақдири ётишини ҳис 
эта олиш топшириқларнинг ўз вақтида 
бажарилиши, “темир” ижро интизоми-
ни жорий қилиш борасида доимий иш 
олиб борилмоқда.

Президент Фармонида мунтазам 
равишда давлат органлари ва таш-
килотларининг ҳужжатлар ижросини 
таъминлаш борасидаги фаолиятини 
“Президент қарорлари — ҳаётда ва 
назоратда” рукни остида оммавий ах-
борот воситаларидан кенг фойдалан-
ган ҳолда ёритиш ва муҳокама қилиш 
ишларини янада жадаллаштириш ке-
раклиги таъкидланган. 

Зотан, жамоатчилик назорати бизга 
қонунчилик ҳужжати ва топшириқлар 
ижроси муайян ҳудудда ёки соҳада 
натижадорлиги юзасидан давлат ҳоки-
мияти органлари фаолиятига баҳо бе-
риш билан бирга, зарур бўлган ҳоллар-
да уларни тўғрилаш, тузатиш имконини 
ҳам беради.

ПРЕЗИДЕНТ ¯АРОРЛАРИ — ²АЁТДА ВА НАЗОРАТДА

¯АТЪИЙ ИНТИЗОМ, ФИДОЙИЛИК, 
ТАШАББУСКОРЛИК ВА МЕ²НАТСЕВАРЛИК — 

И¯ТИСОДИЙ РИВОЖЛАНИШНИНГ АЖРАЛМАС ¯ИСМИ
Бошланиши 1-бетда

“Ижро интизоми — ислоҳотлар гарови” тамойили 
асосида жамиятимиз ҳаётидаги ижтимоий, иқтисодий 
муносабатларни тубдан яхшилаш, аҳоли учун 
муносиб турмуш даражаси ва сифатини таъминлаш, 
халқни рози қилиш мақсадида 2020 йил Ўзбекистон 
Республикасининг ижтимоий ва ишлаб чиқариш 
инфратузилмасини ривожлантириш дастури доирасида 
бюджет тизимининг бюджет маблағлари ҳисобидан 
жами 2911 та, жумладан, 2325 та 2020 йилда 
фойдаланишга топшириладиган ва 586 та йилдан-йилга 
ўтувчи объектлар қурилиши, реконструкция қилиниши, 
капитал таъмирланиши ва жиҳозлаш ишларига жами 
Давлат бюджетидан 16,1 триллион сўм ажратилган. 

Вазирлар Маҳкамасининг 2019 йил  
23 октябрдаги “Тошкент вилояти Оҳанга-
рон туманида чорвачиликни ривожлан-
тириш тўғрисида”ги қарорида ҳудуддаги 
мавжуд ер майдонларидан самарали 
фойдаланишни ташкил этиш ҳисобига 
чорвачиликни ривожлантириш, замона-
вий технологиялар асосида чорва комп-
лекслари қуриш, аҳоли истеъмоли учун 
сифатли маҳсулотлар ишлаб чиқариш 
ҳажмини кўпайтириш кўзда тутилган. 
Мазкур ҳужжатда 2019-2021 йилларда 
35 та лойиҳа асосида шунча чорвачилик 
комплекси қуриш белгиланган. Лойиҳа-
ларнинг умумий қиймати 746 миллиард 
598 миллион сўмни ташкил этади.  

Хўш, қарорда белгиланган вазифалар 
қай даражада бажарилмоқда? Қилинаёт-
ган ишлар кутилган натижани беряпти-
ми? Мазкур лойиҳаларнинг ўз вақтида 
бажарилиши назоратдами? Шу саволлар 
билан Оҳангарон тумани ҳокимига юз-
ландик.

— Туманимизда тадбиркорлар ташаб-
бусларини қўллаб-қувватлаш,  илмий ён-
дашувлар ва илғор замонавий техноло-
гияларни ҳаётга кенг жорий этиш, импорт 
ўрнини босувчи, экспортбоп чорва маҳсу-
лотлари ишлаб чиқариш ва қайта ишлашни 

ҚАРОР ВА ИЖРО

ТАРАҚҚИЁТ МЕЗОНЛАРИ

О²АНГАРОН: ЧОРВАЧИЛИК ЕТАКЧИ ТАРМО¯¯А АЙЛАНМО¯ДА
Гуличеҳра ДУРДИЕВА,
“Янги Ўзбекистон” мухбири

Кенг кўламли ислоҳотлар халқимизда янги Ўзбекистоннинг 
келажагига катта умид ва мустаҳкам ишонч уйғотмоқда. Чунки 
одамлар ислоҳотлар самарасини кўзлари билан кўриб, қалблари 
билан  ҳис этиб турибди.

янада кенгайтириш, аҳоли фаровонлигини 
юксалтириш ва даромадларини кўпайти-
ришга алоҳида эътибор қаратилмоқда, 
—  дейди ҳоким Абдурасул Абдуллаев. — 
Давлатимиз раҳбари Оҳангарон туманига 
ташрифи чоғида ҳудудни чорвачиликка 
ихтисослаштириш, бунинг учун чорвачи-
лик комплексларини ташкил этиш юзаси-
дан топшириқ берган эди. Ушбу топшириқ 
ва Вазирлар Маҳкамаси қарорига асосан, 
туманимизда қорамолчиликка ихтисослаш-
ган 17 та, қўй-эчкичиликка ихтисослашган 
13 та чорвачилик комплекси жадал суръ-
атларда қурилмоқда. Ҳозир чорвачиликка 
ихтисослашган фермерларимиз сони 161 
тадан 210 тага кўпайди. Айни пайтда ту-
манда қўй-эчкичилик йўналишида 148 та, 
қорамолчилик йўналишида 56 та, йилқи-
чилик йўналишида 6 та фермер хўжалиги 
фаолият кўрсатмоқда. 

Лойиҳаларни бажариш учун ўтган 
йили хориждан ангус ва симментал 
зотли 1 390 бош, шу йилнинг январь — 
февраль ойларида эса 1 425 бош йи-
рик шохли мол, шунингдек, ўтган йили 
ҳисори ва эдилбай зотли 5 300 бош, 
жорий йилнинг дастлабки икки ойида 
2 050 бош қўй келтирилди. Чорвачилик 
йўналишида қиймати 936,9 миллиард  

сўмлик 100 та лойиҳа мавжуд. Бу, ал-
батта, Тошкент шаҳри ва вилояти аҳо-
лисининг сут ва гўшт маҳсулотларига 
бўлган талабини қондиришга ижобий 
таъсир кўрсатади. Замонавий чорва 
комплекслари сони ўтган йили  49 тага 
етган бўлса, жорий йилда 21 та ферма 
ишга тушади. Чорвачилик йўналишида 
ишга тушириладиган корхоналарда 2 
400 дан зиёд янги иш ўрни яратилади. 

“Убайд” маҳалласи ҳудудида жойлаш-
ган “Ulug`nur” фермер хўжалигининг янги 
чорвачилик комплексидаги қурилиш жа-
раёни билан  танишдик.

Оҳангарон тумани ҳокимлиги Ахбо-
рот хизмати раҳбари Элёр Ўтбосаров-
нинг таъкидлашича, бу ерда қиймати  

27 миллиард 720 миллион сўмлик маж-
муа барпо этилиб, йилига 300 тонна гўшт 
етиштириш ва 55 та янги иш ўрни яратиш 
белгиланган. “Ohangaron bo`rdoqi mollari” 
масъулияти чекланган жамияти томони-
дан “Чинор” маҳалла фуқаролар йиғини 
ҳудудида қиймати 7 миллиард 311 мил-
лион сўмлик чорвачилик комплекси қури-
лиши бошлаб юборилган. Лойиҳа бўйича 
чет элдан 2000 бош наслли майда шохли 
мол келтирилиб, йилига 38 тонна гўшт ва 
36 тонна жун ишлаб чиқарилади. Энг асо-
сийси, туманда Чорвачилик ва наслчилик 
илмий-тадқиқот институтининг Оҳангарон 
филиали ташкил этилиб, малакали олим-
лар соҳага илм-фан ютуқларини татбиқ 
этиш билан шуғулланади. 

“Isa halol” масъулияти чекланган жа-
миятида чорвадорлар ҳаёти  ва фаолия-
ти билан яқиндан танишар эканмиз, соҳа 
ортида барака, ҳалол ризқ ва даромад 
борлигига амин бўлдик.

— Болалигимдан тадбиркорликка қи-
зиқиб келаман, — дейди МЧЖ раҳбари 
Афзал Қаюмов. — Ёшликдаги орзуимни 
амалга ошириш учун ўқишдан, изланиш-
дан бир муддат ҳам тўхтамадим. Кор-
хонамизни  2019 йил октябрда ташкил 
этгандик. Ҳозир 178 гектар еримиз бор. 
Чорвачиликни даставвал 250 бош мол 
билан бошлаган бўлсак, айни пайтга ке-
либ 485 бошга етказдик.  Йилига 6 тонна 
гўшт, 10 тонна сут маҳсулотларини ички 
бозорга етказиб берамиз. Эзгу ниятла-
римиз кўп. Яқин келажакда сутни қайта 
ишлайдиган цех ташкил қилмоқчимиз. 
Президентимиз чорвадор, тадбиркор 
бўламан деганга барча имкониятларни 
яратиб бермоқда. Бизнинг вазифамиз 
шу юрт ободлиги, халқ фаровонлиги 
учун ишлаш.

Афзалнинг билдиришича, яқин кун-
ларда Австриядан симментал зотли 186 
бош қорамол олиб келишни режалаштир-
ган. Шу йилнинг охиригача қорамоллари 
сонини 1200 тага етказиб, 30 та янги иш 
ўрни яратмоқчи. МЧЖда айни пайтда 14 
нафар ёш меҳнат қиляпти. 

“Янгиҳаёт”  маҳалласидаги  “Абду-
раҳим ота” масъулияти чекланган жа-
мияти фаолияти билан танишиш жа-
раёнида чет давлатдан келтирилганига 
эндигина икки кун бўлган чорва молла-
рини кўрдик.  

— Яқинда иш бошлаган мазкур 
корхона сутчиликка ихтисослашган  
бўлиб, лойиҳанинг умумий қиймати 
63 миллиард сўмни ташкил этади, 
— дейди туман ҳокимининг қишлоқ 
хўжалиги масалалари бўйича ўринбо-
сари Тўлқин Тўраев. — Шу йил охи-
ригача қорамоллар сони 1200 тага 
етказилиб, 30 та янги иш ўрни ярати-
лади. Дастлабки босқичда йилига 6 
минг тонна сут ва 10 тонна гўшт етиш-
тиришни кўзда тутувчи ушбу лойиҳа 
учун 546 гектар ер ажратиб берилди. 
Яқин кунларда бу ерда бўлажак чор-
вадорларни ўқитишга мўлжалланган 
илмий-ўқув марказимиз ҳам иш бош-
лайди. Тадбиркор ўзига ажратилган 
ерга озуқа экинларига томчилатиб су-
ғориш технологиясини татбиқ этмоқ-
да. Маълумот ўрнида айтишим мум-
кинки, туманимизда сўнгги бир йилда 
шохли қорамоллар сони 5,5 фоиз, си-
гирлар сони 1,8 фоиз, қўй ва эчкилар 
сони 2,5 фоизга кўпайди. 

Бугун Оҳангарон туманида чорвачи-
лик катта суръатларда ривожланаётир. 
Туманда чорва маҳсулотлари ишлаб 
чиқариш, қайта ишлашни янада тарақ-
қий эттириш ҳамда аҳоли фаровонли-
гини юксалтириш ва даромадларини 
кўпайтиришга алоҳида эътибор қара-
тилмоқда. Бу эса арзон, сифатли гўшт 
ва бошқа озиқ-овқат маҳсулотларига 
бўлган талабни қондириш билан бирга, 
аҳоли бандлигини таъминлаш ва даро-
мадларини кўпайтиришга ҳам хизмат 
қилади. 

Хуллас, бу тармоқ тараққиётига аждод-
ларимиз катта ҳисса қўшиб келган ва бу-
гунги кунда бу меросни авлодлар муносиб 
давом эттиришлари учун кенг имкониятлар 
яратиб бериляпти. Хусусан, давлатимиз 
раҳбарининг 2018 йил 3 майдаги “Чарм-по-
йабзал ва мўйначилик соҳаларини ривож-
лантириш ва экспорт салоҳиятини ошириш-
ни янада рағбатлантириш чора-тадбирлари 
тўғрисида”ги қарори билан “Ўзчармсаноат” 
уюшмаси янгидан ташкил этилди. Унинг 
зиммасига ички ва ташқи бозорларнинг 
маркетинг тадқиқотларини тизимли ра-
вишда олиб бориш,  моделлаштириш ва 
брендлаш бўйича энг янги инновацион иш-
ланмалардан фойдаланган ҳолда, хомашё-
ни қайта ишлаш ва тайёр маҳсулот ишлаб 
чиқаришнинг замонавий услубларини, шу-
нингдек, илғор ахборот технологиялари ва 
автоматлаштирилган бошқарув тизимлари-
ни кенг жорий этиш вазифаси юклатилди.

Ана шундан буён орадан қарийб уч йил 
ўтди. Соҳада юз берган ўзгаришлар, жорий 
этилаётган кластер тизими ва янги лойиҳа-
лар ҳақида “Ўзчармсаноат” уюшмаси раҳ-
бари Фахриддин БОБОЕВ билан суҳбатда 
бўлдик.

— Чарм-пойабзал саноатининг ри-
вожланиш тарихидан маълумки, бундан 
юз йиллар аввал фойданинг энг кўп 
қисми — товар сотувидан тушган даро-
маднинг ярмига хомашё тайёрловчилар 
эга чиқишар, яримтайёр ёки тайёр маҳ-
сулот ишлаб чиқарувчиларга эса жуда 
кам улуш тегар эди. Бу — пироварди-
да соҳа тараққиётига тўғаноқ бўларди. 

ИНВЕСТИЦИЯ ВА КЛАСТЕРЛАР —  
СО²А “ДРАЙВЕРИ”

Мамлакатимизда бу жараён ХХI асрнинг 
дастлабки ўн беш йилигача давом этди. 
Мазкур анъанавий “тўсиқ”ни олиб таш-
лашда қандай замонавий омиллар қўл 
келиб, ривожланиш сари йўл очяпти?

— Ҳозирги кунда “юқори қўшилган қий-
мат” тушунчаси ҳамма нарсани ўз ўрни-
га қўймоқда, десам муболаға бўлмайди. 
Яъни фойданинг 60 фоизи тайёр маҳсулот 
ишлаб чиқариш ҳамда уни сотиш жараён-
ларида шаклланади. Дастлабки хомашё 
ҳиссасига эса 10 фоиздан камроғи тўғ-
ри келади. Шу туфайли мамлакатимизда  
мазкур соҳа барқарор суръатларда ривож-
ланишига асос солинди.

Сўнгги тўрт йил мобайнида тайёр чарм-
пойабзал, чарм-атторлик маҳсулотла-
ри, мўйна ва қоракўл териси, маҳаллий 
корхоналар хомашёси асосида жундан 
 тайёр маҳсулотлар ишлаб чиқариш ҳаж-
ми сезиларли даражада кўпайди. Мил-
лий товарларимизнинг сифати кўтарилди. 
Янги маҳсулот турларини ишлаб чиқа-
риш ўзлаштирилди. Бунинг натижасида  
2016 йилда  512,4 миллиард сўмлик маҳ-
сулот ишлаб чиқарилган бўлса, 2020 йил-
да бу миқдор 3 триллион 647,8 миллиард 
сўмга етди. 2021 йил якунига кўра, бу бора-
даги умумий кўрсаткич беш йил аввалгига 
нисбатан 11,3 баробарга ортиши мўлжал-
ланяпти. Ана шу даврда иш ўринлари 5,4 
баробарга ортиб, ҳозирги кунда тармоқда 
11,6 мингдан ортиқ ишчи-хизматчилар 
фаолият кўрсатаётгани энг муҳим ютуқла-
римиз сирасига киради. 

Пойабзалнинг ўзига келганда, жорий 
йилда 115 миллион жуфтдан ортиқ ҳажмда 
ишлаб чиқариш режалаштириляпти. Таққос-
лайдиган бўлсак, 2016 йилда бу кўрсаткич 
10,2 миллион жуфтни ташкил қилган. 

Яна бир муҳим жиҳатга эътибор қарат-
моқчи эдим. Бу, албатта, маҳаллийлашти-
риш даражаси. Кенг кўламли дастурлар 
ижроси  туфайли сунъий чарм ва полиу-
ретан ишлаб чиқаришни маҳаллийлашти-
риш бўйича ишлар йўлга қўйилган бўлса, 
пойабзал таглиги тайёрлаш — 92 фоизга, 
спорт товарлари  — 84 фоизга, спорт сум-
калари ва чамадонлари тайёрлаш — 68 
фоизга етказилди. 

“Ўзчармсаноат” уюшмаси томонидан 
давлатимиз раҳбари ташаббуси асосида 
ишлаб чиқилган стратегия тизимли ра-
вишда рўёбга чиқарилмоқда. Бу стратегия 
Ўзбекистонни тайёр чарм-пойабзал, чарм-
атторлик, мўйнали ва қоракўл териси маҳ-
сулотлари ишлаб чиқариш бўйича саноат 
марказига, яъни Марказий Осиёдаги хом-
ашёни чуқур қайта ишловчи “драйвери”га 
айлантиришни, юқори қўшилган қийматга 
эга тайёр маҳсулотни наинки қўшни рес-
публикаларга, балки узоқ хориж мамлакат-
ларига ҳам экспорт қилишни кўзда тутади. 

— Табиийки, инновацион техноло-
гиялар, ишлаб чиқаришни бошқариш 
ва сифат менежменти, мутахассислар 
салоҳияти белгиланган устувор вази-
фаларни бажариш кафолати ҳисобла-
нади. Улар, биринчи навбатда, катта 
миқдордаги инвестицияларни талаб 
этади, хорижий ҳамкорлар билан ба-
қамти иш юритиш, улар тажрибасини 
татбиқ этиб, рақобатбардош маҳсулот-
лар ишлаб чиқариш чет эл бозорларига 
йўл очади. Бу каби мақсадларга эри-
шишда қандай илғор ишлаб чиқариш-
технологик “занжир” воситалари ишга 
солиняпти? 

— Ўзбекистонда тери хомашёси етарли. 
Фақат илгари уни чуқур қайта ишлаш орқада 
қолган. Чунки махсус технологик жиҳозлар 
етишмасди. Шу боис, чармга бир мартагина 
ишлов берилиб, четга экспорт қилинарди. 

Табиийки, унинг сифатига ҳам эътирозлар 
бўларди. Демак, хомашёни чуқур қайта 
ишлаш жараёнига маҳаллий тадбиркорлик 
субъектларини қизиқтириб, янги техноло-
гияларни жалб этиш жуда муҳим эди. Айни 
шу мақсадда сўнгги пайтларда тизим кор-
хоналари Италия, Германия, Туркия, Хитой 
каби саноати ривожланган давлатларнинг 
етакчи компанияларида ишлаб чиқарилган 
энг яхши дастгоҳлар билан жиҳозланди.  

Соҳани ривожлантириш дастурлари-
да ҳам ана шу жиҳатлар кўзда тутилган. 
Давлат кўмаги билан терини чуқур қайта 
ишлашга қаратилган ўнлаб инвестициявий 
лойиҳалар босқичма-босқич ҳаётга татбиқ 
этилмоқда. Агар 2016 йилда соҳага атиги 
15,7 миллион долларлик инвестиция жалб 
этилган бўлса, бу кўрсаткич 2020 йилда ко-
ронавирус пандемияси бўлишига қарамай, 
187,6 миллион долларга етди, бу йил 202 
миллион доллардан ошиши кутиляпти.

Бундай натижаларга эришишда со-
ҳанинг давлат томонидан қўллаб-қув-
ватланиши, уни ривожлантириш бўйича 
мақсадли дастурларнинг аҳамияти катта. 
2021–2022 йилларда умумий қиймати 421 
миллион долларлик, шундан тўғридан-
тўғри хорижий инвестиция 186,8 миллион 
доллар бўлган 248 та лойиҳани амалга 
ошириш кўзда тутилган. Жорий йилнинг 
ўзида 112 та инвестициявий лойиҳа рўёбга 
чиқарилмоқда. 

Бундан ташқари, Ўзбекистонни Мар-
казий Осиёдаги хомашёни қайта ишлаш 
“хаб”ига айлантириш бўйича чора-тадбир-
лар тизимли равишда амалга ошириляпти. 
Пировардида қўшни республикалардан 
тери шу ерга келтирилади ва чуқур қайта 
ишлаш орқали юқори қўшилган қийматга 
эга тайёр маҳсулот ишлаб чиқарилади. Бу 
дегани — янги корхоналарда учинчи мар-
та ишлов берилган тайёр чарм ҳосил бў-
лади. Ундан бичиб-тикиладиган маҳсулот 
эса, сифатлилиги ва таннархи рақобатбар-
дошлилиги сабаб, албатта, эътирозсиз чет 
элга экспорт қилинади. Ана шуни “финиш”, 
яъни “марра”, дейиш мумкин. 

— Соҳада кластер усулини жорий 
этиш ўзига хос ёндашувни талаб эта-
ди. Бу жараёнлар қандай “занжир”ни 

қамраб олади ва қандай услубда йўлга 
қўйилади?  

— Давлатимиз раҳбари ташаббуси би-
лан бизнинг соҳага ҳам “кластер” усули 

татбиқ этиляпти. Мазкур усул молни авто-
матлашган корхоналарда сўйиб, терисини 
ажратишдан то уни сифатли тайёр чармга 
айлантириш, тайёр маҳсулот — юқори қў-
шилган қийматли пойабзал ва чарм-аттор-
лик буюмлари ишлаб чиқаришгача бўлган 
бутун бир жараён, яъни “занжир”ни ўз ичига 
олади. Айни пайтда чарм-пойабзал клас-
терларини ташкил этиш бўйича бир нечта 
йирик лойиҳа рўёбга чиқарилиш босқичида. 

“Orient Technology” МЧЖ кластери — 
қиймати 14 миллион долларлик бу лойиҳа 
Қорақалпоғистонда италиялик мутахас-
сислар билан ҳамкорликда амалга оши-
рилмоқда. Технологик линия Италияда 
ишлаб чиқарилган. У мавжуд қувватларни 
модернизация қилиш ва техник қайта жи-
ҳозлаш, янгиларини яратиш бўйича катта 
дастур доирасида мамлакатимизга келти-
рилди. Кластер тўлиқ ишга туширилгач, йи-
лига 180 миллион квадрат дециметр тайёр 
чарм ва Италия технологияси асосида 500 
минг жуфт пойабзал тайёрлаш имконияти 
пайдо бўлади ва унинг 70 фоизи ташқи бо-
зорга чиқарилади.

 “Premium leather” МЧЖ кластери — 

Фарғона вилоятидаги мазкур лойиҳа беш 
босқичда амалга оширилади. Корхонанинг 
йиллик қуввати 80 миллион квадрат деци-
метр тайёр чарм ва 400 минг жуфт турли 
пойабзал ишлаб чиқаришга тенг бўлса, 
қиймати 12 миллион долларлик яна бир 
лойиҳа Андижон вилоятининг Олтинкўл 

туманида ишга туширилиши мўлжаллан-
ган. Ишлаб чиқариш қуввати 50 миллион 
квадрат дециметр тайёр чарм ва 300 минг 
жуфт пойабзалга тенг. Шунингдек, Сур-
хондарё вилоятида умумий қиймати 23,4 
миллион долларлик  “Top Quality” сармоя-
вий лойиҳа ҳам ишга туширилган. Бу ерда 
тайёр чарм-пойабзал, мебель ва автомо-
биль  учун зарур тайёр чарм қопламалар 
ишлаб чиқарилади. 

Ўнлаб янги ва йирик инвестициявий 
лойиҳалар орасида францияликлар ка-
питали иштирокидаги “Vodiy-Shoes” МЧЖ 
алоҳида ўрин эгаллайди. У Ўзбекистон-
даги пойабзал ишлаб чиқаришнинг тўлиқ 
автоматлаштирилган тизимини ўз ичига 
олган биринчи завод бўлади. Бу ерда Гер-
мания, Чехия ва Италиядан келтирилган 
замонавий, роботлаштирилган ускуналар 
ўрнатилган. Умумий лойиҳа қиймати 8,5 
миллион долларга тенг бўлган корхона-
да  йилига табиий чармдан бир миллион 
жуфтдан ортиқ эркаклар, аёллар ва бола-
лар пойабзаллари тайёрланади. Лойиҳа 
дастлаб Фарғона вилоятидан бошланди. 
Келгусида яна бир нечта шунга ўхшаш кор-
хоналар очилади. 

—  Жаҳон чарм-пойабзал саноати кун 
сайин ўзгармоқда, янги хил ва дизайн-
даги маҳсулотларни мижозларга тақ-
дим этмоқда. Бунинг устига дунёнинг 
энг номдор компаниялари ҳам янги бир 
моделни истеъмолчиларга тақдим этиб 
улгурмасдан туриб, бошқа бир қитъа-
даги фирманинг ундан-да жозибали ва 
арзон оёқ кийимини бозорга чиқариши 
оддий ҳолга айланиб қолди. Ана шун-
дай рақобат муҳитида соҳа корхонала-
ри қандай фаолият кўрсатяпти? 

— Шу ўринда мазкур рақамларни кел-
тириш мақсадга мувофиқ, деб ўйлайман. 
Агар 2016 йилда хорижий давлатларга со-
тилган тайёр чармнинг фақат бир фоизи 
иккинчи ва учинчи марта қайта ишланган 
чарм, қолгани яримтайёр маҳсулот бўлса, 
2020 йил якунига келиб, юқори қўшилган 
қийматга эга Made in Uzbekistan ёрлиғи ос-
тидаги чарм-пойабзал ва мўйнали маҳсу-
лотлар дунёнинг 25 дан ортиқ мамлакати 
бозорида ўз харидорини топиб улгурди. 

Яқин 3-5 йил ичида улар қаторига Ев-
ропа ва Жануби-Шарқий Осиё минтақа-
ларидаги яна 15 та янги экспорт бозори 

келиб қўшилади. 2021 йил охирига келиб, 
тармоқдаги экспорт кўрсаткичи 2016 йилга 
нисбатан 4,1 баробарга ортади. Йил якуни 
билан экспорт ҳажми 420 миллион доллар-
га тенг бўлиши кутилмоқда.

Экспорт кўрсаткичларининг ортишида 
халқаро кўргазмаларнинг ҳам алоҳида 

ўрни бор.  Ўзбек чарм тайёр маҳсулот-
лари “Мosshoes”, “БиОТ”, “Пюр Лондон”, 
“Шузстар Азия”, “Мягкая  золота  России” 
каби халқаро кўргазма ва ярмаркаларда 
ўз ўрни ва мавқеига эга. Чунки ҳар йилги 
кўргазмали тадбирларда, бизнинг маҳсу-
лотлар жуда тез сотилади ва янгидан-янги 
экспорт бозорларини кашф этади. Ўзбе-
кистонда чарм-пойабзал саноатининг бар-
қарор ривожи ва инвестицион муҳит хал-
қаро брендларни ҳам юртимизга кенг жалб 
этмоқда. Мисол учун дунёга машҳур “Kari” 
бренди Ўзбекистонда яқин бир йил ичида 
ўз бренди билан тўғридан тўғри инвести-
ция киритиш ҳисобига пойабзал ишлаб чи-
қаришни бошлайди. Бугунги кунда 1500 та 
савдо тармоғига эга компания йилига 50-
60 миллион жуфт пойабзални харидорлар-
га етказиб беради. Айни вақтда завод учун 
Жиззах эркин иқтисодий зонасида қури-
лиш ишларини бошлаш режалаштирилган. 

— Халқимизда кийимингга қараб ку-
тиб олишади, деган азалий ибора бор. 
Жумладан, киши кийган пойабзал қанча-
лик бежирим ва ярашиқли бўлса, қадами 
қутлуғ, иши ҳам бароридан келар экан. 
Президентимизнинг 2021 йил 8 феврал-
даги “Чарм-пойабзал ва мўйначилик 
соҳаларини янада ривожлантиришга 
доир қўшимча чора-тадбирлар тўғри-
сида” ги қарорида белгилаб берилган 
вазифаларда шу жиҳатлар ҳам назарда 
тутилган. Демак, маҳсулотлар сифати, 
дизайни ва уларни сотиш тизими янги 
босқичга чиқади.

— Ҳақиқатан, шундай. Қарорда соҳани 
янги босқичга кўтарувчи қатор вазифа, рағ-
бат, имтиёзлар белгиланган. Хусусан, тад-
биркорлик субъектларига замонавий янги 
ускуна ва технологияларни харид қилиш 
учун 2 йиллик имтиёзли даврни ўз ичига 
олган ҳолда, 7 йил муддатгача, йиллик 6 
фоиз ставкасида кредитлар ажратилади. 
Шунингдек, юртимиз ҳудудларида ва хори-
жий давлатларда ҳамда “Ойбек-автойўл” 
ва “Сариосиё-автойўл” чегара ўтказиш 
пунктларида маҳаллий корхоналарда 
ишлаб чиқарилган чарм-пойабзал маҳсу-
лотлари савдосига ихтисослаштирилган 
“Multibrand” дўконларини ташкил этиш ва 
унинг электрон савдо платформасини яра-
тиш устида иш олиб бориляпти.

Таҳлилларимизга кўра, бугунги кунда 
юртимиздаги 95 фоиз эркаклар ўзимиз-
да ишлаб чиқарилаётган оёқ кийимларни 
киймоқда. Аёлларимизни сифатли пойаб-
заллар билан таъминлаш даражаси эса, 
анча орқада қолиб келяпти. Бунинг сабаби 
замонавий оёқ кийимларни ишлаб чиқа-
ришга ихтисослаштирилган технологиялар 
етишмаслиги билан боғлиқ бўлиб келарди. 
Эндиликда тадбиркорлар бу борада катта 
имкониятга эга. Кейинги пайтда катта ўзга-
ришлар рўй берди. Лекин муаммо тўлалиги-
ча ҳал этилгани йўқ. Юқорида қайд этилган 
лойиҳаларда бу масалага алоҳида эътибор 
қаратилмоқда. 

Бугунги кунги бозор талаби  наинки за-
мон билан ҳамқадам ишлашни, балки ун-
дан-да олдинроқда одимлашни талаб қи-
лади. Айнан шу жиҳат, янги ғоялар,  юқори  
сифатли маҳсулотлар чарм-пойабзал са-
ноатининг кундалик  ва истиқбол мезонини 
белгилайди.

Абдурауф ҚОРЖОВОВ 
суҳбатлашди.

Кўҳна тарих башарият 
тамаддунларига йўллар доялик 
қилганлигидан,  инсонларни 
у манзилдан бунисига етиб  
боришида  эса чарм-пойабзаллар 
муҳим ўрин тутганлигидан 
сўзлайди. 
Энг қадим даврларда  ҳайвонлар  
териси одамзодга кийим-кечак, 
кўрпаю тўшак ўрнини босган 
бўлса, кейинги замонлардаги 
эврилишлар туфайли унинг 
онгу тафаккурини ифода этувчи  
воситага ҳам айланди. Юртимизда 
яратилган башариятнинг муқаддас 
китобларидан бири “Авесто” нинг 
тилла суви билан 12 минг терига 
ёзилиши бунинг ёрқин далили. 
Соҳибқирон Амир Темур салтанати 
даврида эса, чармни қайта ишлаш, 
мўйначилик санъат  
даражасига етган.

²У¯У¯ИЙ ИСЛО²ОТЛАР: 
МИЛЛИЙ ТАЖРИБА  

ВА ХАЛ¯АРО АМАЛИЁТ
ЛОЙИҲАСИ ДОИРАСИДА ТАЪЛИМ ОЛАЁТГАНЛАР 

СОНИ 200 МИНГ НАФАРДАН ОРТДИ
Моҳинур ҚУДРАТУЛЛАЕВА,
Ахборот технологиялари ва 
коммуникацияларини ривожлантириш 
вазирлиги ахборот хизмати масъул ходими

“БИР МИЛЛИОН ДАСТУРЧИ”

Шу йилнинг 13 апрель куни 
 Президентимиз раислигида ёш-
лар бандлиги ва уларнинг бўш 
вақтини мазмунли ташкил этиш 
бўйича илгари берилган топши-
риқлар ижроси юзасидан ўтказил-
ган видео селектор йиғилишида 
таъкидлаганидек, бугунги кунда 
республика бўйича 120 та IТ мар-
казни тўрт мингга яқин “Ёшлар 
дафтари”га кирганлар тамомла-
ган. Келгусида бизнес бошлаши 
учун бундай йигит-қизлар компь-
ютер билан таъминланади. Бу-
нинг учун “Бир миллион дастурчи” 
лойиҳаси доирасида сертификат 
олган ёшларга компьютер хари-
ди учун кредитлар ажратилади. 
Уларнинг фоиз харажатлари тў-
лиқ бюджетдан қоплаб берилади.

2019 йил 20 ноябрда давлати-
миз раҳбари янги босқич қурили-
шига рамзий тамал тоши қўйган 
ва Тошкентда мамлакатимиздаги 
биринчи Дастурий маҳсулотлар 
ва ахборот технологиялари тех-
нологик парки очилганди. Шун-
дан буён ўтган давр мобайнида 
ахборот технологиялари соҳаси-
да ўнлаб янги лойиҳалар йўлга 
қўйилди. Ёшларнинг соҳага оид 
қизиқиш ва интилишларини рағ-
батлантириш, аҳолининг компь-
ютер саводхонлигини ошириш 
борасида сезиларли қадамлар 
ташланди. “Иқтисодиётимиз бар-
қарорлиги, ҳар бир соҳанинг си-
фати ва самарадорлиги, аҳоли-
га қулайликлар яратиш ахборот 
технологиялари билан боғлиқ. 
Шунинг учун бу соҳага янада кенг 
имконият, зарур инфратузилма 
яратиш, мутахассисларни ҳар 
томонлама рағбатлантириш, қо-
билиятли ёшларни тарбиялаш 
керак”, деган эди Президентимиз.

IТ парклар эса мана шундай 
мақсадларни ўзида мужассам 
этиб, ўқиш ва истиқболли лойи-
ҳалар устида ишлаш, дастурий 
маҳсулотлар бозорига чиқишга 
кўмаклашиш, соҳага илғор ёш-
ларни кенг жалб қилиш, уларни 

юксак салоҳиятли қилиб тарбия-
лаш учун замонавий макон вази-
фасини ўтаётир. Бугунги кунда бу 
ерда минглаб стартаплар устида 
ишланяпти, миллионлаб дастур-
чилар тайёрланяпти.

Жумладан, “Бир миллион дас-
турчи” (One million uzbek coders) 
ло йиҳаси Ахборот технологиялари 
ва коммуникацияларини ривож-
лантириш вазирлиги ва Бирлаш-
ган Араб Амирликларининг “Dubai 
Future Foundation” жамғармаси то-
монидан Инвестициялар ва ташқи 
савдо вазирлиги ҳамда Халқ таъ-
лими вазирлиги билан ҳамкорлик-
да амалга оширилмоқда.

Март ойининг якуний ҳола-
ти бўйича республика миқёсида 
uzbekcoders.uz портали орқали 
рўйхатдан ўтиб, “Бир миллион дас-
турчи” лойиҳаси доирасида таъ-
лим олаётганлар сони 200 минг 
нафардан зиёдни ташкил этди.

Яқинда “Бир миллион дастур-
чи” лойиҳаси доирасида бити-
рувчилар салмоғи бўйича юқори 
натижаларни кўрсатган Карма-
на туманидаги 2-мактаб ҳамда 
Қўнғирот туманидаги 39-мак-
табга Ўзбекистон  Республикаси 
Президенти совғаси — “Спарк” 
автомобили топширилди.

Айтиш жоизки, дастурий маҳ-
сулот ва рақамли хизматларни 
тақдим этиш учун қулай шарт-ша-
роит яратиш, уларни ички ҳамда 
ташқи бозорга олиб чиқиш, ин-
новацион ишланмаларни рағбат-
лантириш ахборот-коммуникация 

технологияларини ривожланти-
ришнинг муҳим шартларидан би-
ридир. Шу маънода,  Ўзбекистон 
Ҳиндистоннинг ахборот ва тех-
нология компаниялари билан 
биргаликда дастурий таъминотни 
ишлаб чиқиш, стартапларни жа-
даллаштириш бўйича қатор ло йи-
ҳаларни йўлга қўйди.

Мамлакатимиз бўйлаб беш 
ташаббус доирасида 120 та ра-
қамли технологиялар ўқув мар-
кази фаолият бошлади. Ҳозир 
IT соҳаси бў йича учта техникум 
фаолияти йўлга қў йилган бўлиб, 
уларда етти юзга яқин йигит-қиз 
таълим олмоқда. Янги ўқув йили-
га қадар қолган ҳудудларда ҳам 
11 та техникум ташкил этиш ре-
жалаштирилмоқда.

Маълумотларга кўра, ахборот-
коммуникация технологиялари 
соҳаси бўйича мамлакатимизда 
йилига ўртача беш минг нафар-
дан ортиқ олий маълумотли кадр 
етишиб чиқади. Шундан 3 минг 
300 нафари Тошкент ахборот 
технологиялари университети 

ҳиссасига тўғри келмоқда. Ўтган 
йили  Андижон, Фарғона, Сирдарё, 
Жиззах, Самарқанд ва Қашқадарё 
вилоятларида Дастурий маҳсу-
лотлар ва ахборот технология ла-
ри технологик парки филиаллари 
ташкил этилди. Уларда фаолият 
юритаётган 440 дан зиёд рези-
дент томонидан минг га яқин янги 
иш ўрни ташкил этилди. Ишлаб 
чиқарилаётган дастурий маҳсулот 
ва хизматлар ҳажми бир триллион 
сўмликдан ортди.

Айни пайтда Тошкент шаҳри-
даги Дастурий маҳсулотлар ва 
ахборот технологиялари техно-
логик парки резидентларини кў-
пайтириш ва уларга етарли имко-
ниятлар яратиш вазирлик диққат 
марказида турибди. Шу мақсадда 
хориждан жалб қилинган эксперт 
билан ҳамкорликда умумий май-
дони 408 минг квадрат метрга 
тенг ҳудудда инфратузилма объ-
ектларини бунёд этиш концеп-
цияси ишлаб чиқилиб, қурилиш 
ишлари бажарилмоқда.

Дастурий маҳсулотлар ва ах-
борот технологиялари технологик 
паркида резидентларга молия-
вий, маркетинг, юридик ва бошқа 
консалтинг хизматлар кўрсатила-
ди. Улар учун молиявий имтиёз-
лар кўзда тутилган. Жумладан, 

2028 йилнинг 1 январига қадар 
барча солиқ ва давлатнинг мақ-
садли жамғармаларига мажбурий 
ажратмалардан, шунингдек, бир 
марталик ижтимоий тўловлардан 
озод қилинган. Тақдим қилинган 
имтиёзлар ва преференциялар 
туфайли хизматлар ва экспорт 
ҳажми йилдан-йилга ошяпти. 
Натижада IТ парк резидентлари 
дунё бозорига чиқиб, ўз хизмат-
ларини хорижий компанияларга 
таклиф этмоқда.

Ахборот-коммуникация тех-
нологиялари соҳаси бугунги кун-
да энг талаб юқори ва устувор 
соҳалардан бири ҳисобланади. 
Стартаплардан тортиб, энг йирик 
компанияларгача яхши IТ мута-
хассисига эҳтиёж сезади. Шу ту-
файли ҳам ушбу соҳа эгаларига 
талаб жуда баланд. Тадбиркор-
лар, компания ҳамда ташкилот-
лар малакали ходим учун юқори 
маош тўлашга доимо тайёр. Рес-
публикамизда бундай марказлар 
очилаётгани ҳам бежиз эмас. Бу 
ҳар бир инсон ўқиб ўрганиши, IТ 
дунёсига қўшилиши учун амалга 
оширилмоқда.

Шу қатори, дастурий маҳсу-
лотлар ва ахборот технологияла-
ри технологик парки томонидан 
мобиль робототехника бўйича 
миллий терма жамоа шакллан-
тириш жараёни бошланди. Парк 
филиалларида стартап лойиҳа-
ларни амалга ошириш, ёшларни 
дастурий маҳсулотлар ишлаб чи-
қаришга кенг жалб қилиш бўйича 
тизимли ишлар бажарилмоқда. 
Жумладан, ахборот- коммуника-
ция технологияларига қи  зиқиши 
баланд ва у билан шуғулланиш 
ниятидаги йигит-қизлар учун қа-
тор қулайликлар мавжуд. Жум-
ладан, 2021 йилдан бошлаб 
халқаро IТ сертификатини қўлга 
киритган ёшларга харажатининг 
50 фоизигача бўлган қисми қоп-
лаб берилади. 

Техника ва коммуникация 
асрида инсонларнинг дунёқа-
раши, фикри кун сайин ўзга-
риб бормоқда. Бугунги кунда 
уларни ҳайратлантириш, тур-
муш тарзини буткул ўзгартириб 
юбора оладиган лойиҳаларни 
ишлаб чиқиш ҳам қийинлашяп-
ти. Бунинг асосий сабаблари-
дан бири, уларнинг замонавий 
ахборот- коммуникация техно-
логияларидан фаол фойдала-
ниши, дунёда рўй бераётган ян-
гиликлар, воқеа-ҳодисалардан 
тез хабардор бўлишидир.

Шунга кўра, соҳада ёшларнинг 
ижтимоий фаоллигини ошириш, 
уларда ижодкорлик, креативлик-
ни янада ривожлантириш мақса-
дида янги лойиҳалар ишлаб чи-
қилмоқда. Бу лойиҳалар уларнинг 
истеъдоди, ихтиролари ҳамда 
ғояларини ҳаётга татбиқ этишда 
муҳим роль ўйнайди.

Ҳудудларда IТ парклар, ахборот технологияларини 
ўқитишга ихтисослаштирилган мактаблар ҳамда ўқув 
марказларининг ташкил этилиши, стартап ғояларнинг 
илгари сурилиши аҳоли турмуш тарзи ва фаровонлигини 
оширишга олиб келади, маҳаллий ривожланиш 
даражасига ижобий таъсир қилади. Шу билан бирга, 
ёшларнинг ўз илмий ва ижодий салоҳиятини ошириши, 
интеллектуал билимини намоён қилиши, таҳлилий 
фикрлаши, иқтидори ва ижтимоий мослашуви учун 
муҳим аҳамият касб этади. Айниқса, ёшлар бандлигини 
таъминлашда IТ марказлар ва “Бир миллион дастурчи” 
лойиҳаси катта самара беряпти.

Жамшид ХЎЖАЕВ, 
Ўзбекистон Ёшлар ишлари 
агентлиги  Навоий вилояти 
бошқармаси бошлиғи, 
Олий Мажлис Сенати аъзоси

ЭЪТИБОР ВА КªМАК ЯНАДА КУЧАЯДИ

Мамлакатимизда юксак 
тараққий этган, жаҳон 
ҳамжамиятида муносиб  
ўрни ва нуфузига эга янги 
Ўзбекистонни барпо этиш 
йўлида жадал ислоҳотлар 
давом этмоқда. Табиийки, 
кўзланган мақсадларга 
эришишда ўсиб-униб, 
улғайиб, ҳаётга дадил 
қадамлар билан кириб 
келаётган навқирон 
авлоднинг салоҳияти 
муҳим ўрин тутади. 

Шу боис, юртимиздаги ислоҳотлар 
жараёнида ёшлар камолотига алоҳида 
эътибор қаратилаётир. Сўнгги йилларда 
бу йўналишдаги ишларнинг ҳуқуқий-таш-
килий асослари замон талабидан келиб 
чиқиб такомиллашмоқда. Ёшларга жаҳон 
андозалари даражасида таълим бериш, 
жамиятдан муносиб ўрин эгаллашига кў-
маклашиш масаласи давлат сиёсатининг 
муҳим йўналишига айланди. 

Президентимиз ғояси асосида “Ёшлар 
дафтари” ташкил этилгани айни муддао 
бўлди. Мамлакатимиз бўйича 648 минг на-
фар ишсиз “Ёшлар дафтари”га киритилган 
бўлса, биринчи чоракда шундан 283 минг 
нафарининг бандлиги таъминланган. Ёш-
ларнинг бўш вақтини мазмунли ўтказиш 
мақсадида 36 мингта қўшимча тўгарак 
ташкил этилиб, уларда 874 мингга яқин 
ўғил-қиз қамраб олинган. “Беш муҳим та-
шаббус” доирасида таълим муассасалари, 
кутубхона ва ўқув марказларига 97 мингта 
санъат ва спорт инвентари, компь ютерлар, 
562 мингта бадиий китоб етказиб берилган.

Президентимиз раислигида ёшлар 
бандлигини таъминлаш ва бўш вақтини 
мазмунли ташкил этиш борасида белги-
ланган вазифалар ижроси юзасидан куни 
кеча ўтказилган видеоселектор йиғилиши-
да мавжуд ҳолат яна бир карра чуқур таҳ-
лил этилиб, устувор вазифалар белгилаб 
берилди. Танқидий руҳдаги йиғилишда 
ёшлар билан ишлашда йўл қўйилаётган 
камчиликлар кўрсатиб ўтилди, уларни ҳал 
этиш учун ёшлар билан ишлайдиган муас-

сасалар имкониятларини кенгайтириш чо-
ра-тадбирлари белгиланди.

Хусусан, йигит-қизларнинг замонавий 
касб-ҳунар эгаллашига кўмаклашиш, иш 
билан таъминлаш, ёшларни, айниқса, та-
лабаларни ижтимоий ҳимоялаш, келажак 
эгаларининг бўш вақтини мазмунли таш-
кил этиш борасида қатор янги ташаббус-
лар илгари сурилди. Буларнинг барчаси 
ёшларни қўллаб-қувватлаш, интилиш ва 
орзу-умидларини рўёбга чиқариш, жамия-
тимиздаги ислоҳотлар суръатини ошириш-
да муҳим омил бўлади. Белгиланган вази-
фалар ёшлар билан бевосита ишлайдиган 
агентлигимиз мутахассислари зиммасига 
ҳам катта масъулият юклади. 

Айтиш керакки, бугунги кунда вилояти-
мизда ҳам Президентимиз томонидан бел-
гилаб берилган топшириқлар, “Ёшларни 
қўллаб-қувватлаш ва аҳоли саломатлигини 
мустаҳкамлаш йили” давлат дастури ва 
бошқа ҳуқуқий ҳужжатларда  белгиланган 
вазифалар ижросини таъминлаш бў йича 
тизимли ишлар қилинмоқда. Хусусан, “Ёш-
лар дафтари”га йигирма беш мингдан кўп-
роқ йигит-қиз киритилди. Уларнинг йигирма 
икки мингга яқини ишсиз ҳисобланади. 

Жорий йилнинг 1 апрель ҳолатига 
кўра, шаҳар ва туманларда 7 125 нафар 
ёш иш билан таъминланди, 1 162 нафа-
ри касб-ҳунарга ўқитилди. Тадбиркорлик-
ка ўқитилган 2 026 нафар ёшга махсус 

 сертификатлар берилди. 1 733 нафа-
рининг тадбиркорлик фаолияти учун 37 
миллиард сўмдан кўпроқ кредит ажратил-
ди. 3 170 нафар ёшга эса 946,5 гектар ер 
майдони ажратилди. “Ҳар бир тадбиркор 
— ёшларга мададкор” (“Ёшлар: 1+1”) ло-
йиҳаси доирасида туман (шаҳар)ларда 
бугунги кунда жами 3 387 та тадбиркорга 
4 413 нафар ёш бириктирилган. Шулар-
дан 1055 нафарининг бандлиги таъмин-
ланган. Бундан ташқари, боқувчисини 
йўқотган, ижтимоий ҳимояга муҳтож, ноги-
ронлиги бўлган ёшларга ижтимоий ҳола-
ти, турмуш шароитини яхшилаш мақсади-
да турли амалий ёрдам берилди. 

Эндиликда ёшларга эътибор ва кўмак 
янада кучаяди. “Ёшлар дафтари”га кири-
тилганларга ва Меҳрибонлик уйлари тар-
бияланувчиларига ҳайдовчилик гувоҳно-
масини олиш, бир ойлик ҳарбий хизматни 
ўташ харажатлари бюджетдан тўлаб бери-
лиши қанчадан-қанча ёшларнинг орзу-ис-
таклари рўёби, десак муболаға бўлмайди. 
Шу билан бирга, ёшларнинг профессионал 
таълим мактаблари, техникумларда ўқиши 
учун тўланадиган контракт суммаси даро-
мад солиғидан озод қилиниши нур устига 
нур бўлди. Сабаби, бугун ижтимоий аҳволи 
оғирлиги туфайли ўқишга, тўлов шартно-
масини вақтида тўлашга қийналаётган ёш-
ларимизга бу катта имконият экани айни 
ҳақиқат. 

 “Бир миллион дастурчи” лойиҳаси дои-
расида сертификат олган ёшларга компь-
ютерлар хариди учун “Микрокредитбанк”, 

“Алоқабанк” ва Халқ банкидан имтиёзли 
кредитлар ажратилиши бу соҳага қизиқув-
чи ёшларимизга яна бир қулайлик бўлди. 
Энди улар замонавий иш қуроли билан 
янги Ўзбекистонга янги таклифлар, лойи-
ҳалар тақдим эта олади. 

Айни кунда юртимизда ўз тадбиркорли-
гини йўлга қўйган ёшларимиз талайгина. 
Яна қанча-қанча йигит-қиз шундай орзу 
билан яшаяпти. Хоҳлаймизми-йўқми, бу 
соҳада иш ривожига таъсир қилаётган 
муаммолар йўқ эмас. Айниқса, ижара ҳақи, 
аукционга қўйилаётган давлат мулклари 
кабилар шулар жумласидан. 

Видеоселектор йиғилишида бу муам-
моларнинг ечими сифатида қатор янги 
ташаббуслар олға сурилди. Хусусан, ижа-
рага бино олиб бизнесини бошлаётган 
ёшларга бир йиллик ижара суммасининг 
30 фоизигача қисми қоплаб берилиши, хо-
димлари сонининг камида 70 фоизи “Ёш-
лар дафтари”га кирган ёш тадбиркорларга 
давлат мулки аукционсиз ажратилиши ва 
улардан 5 йил давомида ижара ҳақи ун-
дирилмаслиги, “Ёшлар дафтари”га кирган 
5 нафардан ортиқ ишсизнинг банд лигини 
таъминлаган ёш тадбиркорларга давлат 
мулки ижараси учун 50 фоизгача имтиёз-
лар берилиши фикримиз исботидир. 

Ёшларимиз бундай шароит ва имтиёз-
лардан оқилона фойдаланиб, юртимизнинг 
эртаси учун камарбаста бўлишга ҳаракат 
қилиши шарт. Биз ҳам навқирон авлодни 
қўллаб-қувватлаш учун барча имкониятлар-
ни ишга солиб, уларга ҳамнафас бўламиз.

Адлия вазирлиги ташаббуси билан тегишли 
давлат ва нодавлат ташкилотлар,  БМТ Тараққиёт 
дастури, Европада хавфсизлик ва ҳамкорлик таш-
килоти, бошқа халқаро ташкилотлар кўмагида оф-
лайн ва онлайн тарзда иккинчи бор ўтказилаётган 
тадбирда дунёнинг 25 мамлакатидан, шунингдек, 
20 та халқаро ташкилотдан  суд-ҳуқуқ соҳаси ва-
киллари, таниқли олимлар, етакчи юридик ҳамда 
консалтинг фирмалар раҳбарлари, адвокатлар, 
юриспруденция, халқаро ҳуқуқ ва иқтисодиёт со-
ҳаларидаги мутахассислар ва экспертлар иштирок 
этмоқда.

Тадбирда Олий Мажлис Қонунчилик палатаси 
спикерининг биринчи ўринбосари А.Саидов, ад-
лия вазири Р.Давлетов, БМТнинг Ўзбекистонда-
ги доимий вакили М.Димовска ва бошқалар сўзга 
чиқиб, юртимизда сўнгги йилларда инсон ҳуқуқ ва 
эркинликларини муҳофазалаш, суд-ҳуқуқ соҳаси-
ни ислоҳ этиш, жамиятда очиқлик ва ошкораликни 
таъминлашга йўналтирилган ислоҳотлар самараси 
ва истиқболда амалга оширилиши лозим бўлган ус-
тувор вазифалар хусусида тўхталдилар.

Таъкидланганидек, сўнгги йилларда юртимиз-
да жамиятнинг бошқа йўналишлари каби ҳуқуқ 
соҳасидаги ислоҳотлар ҳам жадаллашмоқда. Бу 
йўналишда қатор қонунлар, Президент фармон 
ва қарорлари қабул қилинди. Уларда белгиланган 
вазифалар ҳаётга изчиллик билан татбиқ этилиши 
натижасида инсон ҳуқуқларини ҳимоя қилиш, аҳо-
ли ва тадбиркорлар учун давлат хизматларидан 
фойдаланишда замонавий шароитлар яратиш, 
тадбиркорлик ривожига тўсиқ бўлаётган муам-
моларни бартараф этиш, давлат органлари фао-
лиятида очиқликни таъминлаш, жамиятда ҳуқуқий 
маданиятни юксалтириш борасида салмоқли на-
тижаларга эришилмоқда. Қонунлар ва Президент 
ҳужжатлари ижросини назорат қилишнинг янгича 
тизими яратилди. Хорижий инвестициялар оқи-
ми кўпайиб бораётгани, тадбиркорлик ва ишби-
лармонлик муҳити тобора мустаҳкамланаётгани, 
глобал пандемия бўлишига қарамай, дунёда кам 
сонли мамлакатлар қаторида юртимиз иқтисодиё-
ти ҳам ўсишга эришгани ана шундай ҳаётбахш ис-
лоҳотларнинг ўзига хос самарасидир. 

— Дунёда юз берган ҳар қандай жиддий инқироз-
дан сўнг жамиятлар янада мустаҳкам ва бардошли 
бўлиб қайта оёққа туради. Бундай шароитларда 
ҳуқуқшунослар зиммасига ҳуқуқий институтлар ва 
воситаларни янги муҳитга мослаштиришдек муҳим 
вазифалар юкланади. Ҳозирги кунда ҳам шундай 
синовли дамлар кечмоқда, — дейди адлия вазири 
ўринбосари Акбар Тошқулов. — Шу маънода, ушбу 
халқаро форум илғор тажрибалар бўйича фикр ал-
машиш, долзарб муаммоларга ҳамкорликда ечим 
топишда муҳим аҳамиятга эга. 

Форумнинг бош мавзуси “Ҳуқуқ 4.0”, яъни 
“Ҳуқуқ  тўртинчи саноат инқилоби шароитида” 
деб номланди. Зеро, Жаҳон иқтисодий форуми 
прогнозига кўра, тўртинчи саноат инқилобининг 
аксарият технологияларидан 2027 йилга келиб 
кундалик ҳаётда фойдаланилади. COVID-19 пан-
демияси бу жараённи янада жадаллаштирди. Ил-
мий-техникавий тараққиёт ютуқлари замонавий 
ҳаётнинг деярли барча, жумладан, қонун ижод-
корлиги соҳасини ҳам четлаб ўтмаяпти. Хусусан, 
Ўзбекистонда рақамли технологиялардан фой-
даланиш меъёрий-ҳуқуқий ҳужжатлар лойиҳала-
рини ишлаб чиқиш ва келишишнинг ягона элект-
рон тизимини яратиш имконини берди. Биргина 
2020 йилнинг ўзида мазкур тизим орқали элект-
рон шаклда мингдан ортиқ лойиҳа келишилган. 
Яқин ўн йилликларда қонун ижодкорлигини янги 

технологияларга мослаштириш тезлиги миллий 
юрисдикциялар рақобатбардошлигини таъмин-
лашнинг муҳим жиҳатига айланади. 

Шунингдек, рақамли платформалар давлат 
ва жамият виртуал мулоқотининг янги муҳити-
ни шакллантиради. Кўпинча ўзаро ҳамкорлик 
ижтимоий тармоқлар орқали кечади. Амалиёт 
кўрсатмоқдаки, Ўзбекистонда  ҳокимиятнинг фу-
қаролар билан мулоқотининг энг қулай шакли — 
мобиль иловалар йўлга қўйилган. Бу йўналишда 
“кўринмас давлат” концепциясининг улкан са-
лоҳияти мужассам бўлиб, унинг ёрдамида он-
лайн режимда давлат билан боғлиқ ҳар қандай 
масалани ечиш мумкин. Замонавий рақамли 
технологияларни жорий этиш давлат органлари 
очиқлиги ва шаффофлиги, фуқароларнинг дав-
лат бошқаруви сифатидан қониқиш даражасини 
ошириш, шунингдек, коррупциявий хатарлар ва 
яширин иқтисодиёт улушини тубдан қисқарти-
ришда муҳим аҳамият касб этади.

Мутахассисларнинг таъкидлашича, ҳаётга янги 
технологиялар жорий этилиши муносабати билан 
дунё мамлакатлари олдида қатор хатарлар ҳам 
турибди. Хусусан, Ўзбекистон учун  электрон ти-
жоратни ривожлантириш ва мазкур соҳадаги да-
ромадларни қонунийлаштириш, ер участкаларини 
онлайн аукционлар ва танловлар орқали ажратиш 
тартиб-таомилларини такомиллаштириш, иқтисо-
диётнинг турли тармоқларида рақамли техноло-
гияларни қўллаш орқали меҳнат унумдорлигини 
ошириш, қишлоқ хўжалиги маҳсулотлари ишлаб 
чиқарувчилари фаолиятига маъмурий аралашув-
ни тўлиқ бартараф этиш, аграр секторда қўшилган 
қиймат занжирини яратиш ва бошқа масалалар 
долзарб ҳисобланади. Бу вазифаларни оқилона 
ҳал этиш учун тўртинчи саноат инқилоби шарои-
тида ҳуқуқий институтларга янгича назар билан 
боқиш ва анъанавий ҳуқуқий механизмларни янги 
воқеликларга изчил мослаштириш зарур.   

“Tashkent Law Spring” халқаро юридик форуми 
етакчи халқаро ва миллий экспертлар иштирокида за-
монавий тенденцияларни муҳокама қилиш ва ҳуқуқни 
янада ривожлантириш бўйича таклифлар ишлаб чи-
қиш, шунингдек, халқаро ҳамжамиятни Ўзбекистонда 
ҳуқуқий ислоҳотлар тўғрисида хабардор қилиш учун 
ўзига хос майдон вазифасини ўтайди.

Форум ишида Ўзбекистон ва қатор хорижий 
мамлакатлар адлия вазирлари иштирок этмоқда. 
Хусусан, ялпи йиғилиш ва муҳокама сессияларида 
Сингапур адлия вазири Касивисванатан Шанмугам, 
Россия адлия вазири Константин Чуйченко, Буюк 
Британия адлия вазири Лорд Дэвид Вольфсон, 
Япония адлия вазири Ёко Камикава, Корея Респуб-
ликаси ҳукумат қонунчилиги вазири Ли Канг Сеоп, 
Қозоғистон адлия вазири Марат Бекетаев, Озар-
байжон адлия вазири Фикрет Мамедов, Беларусь 
адлия вазири Олег Слижевский, Шри-Ланка адлия 
вазири Али Сабри ва бошқалар сўзга чиқди. 

Форум доирасида давлат ҳуқуқий сиёсати, 
давлат органлари очиқлигини таъминлаш, ҳуқуқ 
технологиялари, умумий ҳуқуқ, коронавирус пан-
демияси билан боғлиқ чекловлар шароитида ме-
диация ва арбитраж, интеллектуал мулк ҳимояси, 
давлат сиёсатини амалга ошириш, рақамлашти-
риш даврида суд ҳокимиятининг мустақиллиги, 
адолатлилиги ва холислигини таъминлаш ва бош-
қа долзарб мавзуларда сессиялар ўтказилиши ре-
жалаштирилган.

Шу билан бирга, “Давлат хизматлари соҳасидаги 
энг яхши амалиёт”, “Рақамли муҳитда ҳуқуқий ахбо-
рот тарқатиш истиқболлари”, “Электрон нотариат”, 
“Адвокатурани ривожлантириш ва фуқаролик жамия-
тини такомиллаштириш” каби мавзуларда давра суҳ-
батлари ўтказилади. Бундан ташқари, “Маълумотлар 
ва ахборотни бошқариш” мавзусида маҳорат дарси 
ўтказилиши кўзда тутилган.

Пойтахтимизда “Тошкент ҳуқуқ баҳори” 
(“Tashkent Law Spring”)  халқаро юридик 

форуми бошланди. 

Баҳор ХИДИРОВА,
“Янги Ўзбекистон” мухбири

МУНОСАБАТ

Президентимиз Шавкат Мирзиёев томонидан куни 
кеча имзоланган “Хотира ва қадрлаш кунига тайёргар-
лик кўриш ва уни ўтказиш чора-тадбирлари тўғрисида”-
ги қарорда ҳам мазкур ёдгорлик мажмуасида ҳарбий 
техникалар намойиши, Иккинчи жаҳон уруши вақтида-
ги композициялар инсталляциясини, жумладан, уруш 
йилларининг қўшиқ ва куйлари ҳамда тегишли шароит-
лар яратиш билан боғлиқ тадбирларни ташкил этиш 
вазифаси белгилаб берилди.

“Ғалаба боғи”га келган чоғингизда уруш воқеалари 
кўз ўнгингизда намоён бўлаётгандек таассурот уйғо-
тади. Гарчи бизлар уруш даҳшатлари ҳақида фақат 
 оммавий ахборот воситалари, бадиий китоб ва фильм-
лар орқали тасаввурга эга бўлсак-да, ушбу боғнинг ҳар 
бир бўлаги, кўриниши, уруш тафсилотлари акс этган 
лавҳалар, экспонат ва суратлар  қалбимизга ҳазин бир 
маъюсликни олиб киради. Руҳиятимизда қўзғалган ға-
лаёнлар эса ҳар кун, ҳар нафасда тинч ва осуда кун-
ларга шукрона келтириш лозимлигини уқтираётгандек 
туюлади. 

“Ғалаба боғи” мажмуасининг етакчи мутахассиси 
Мунаввара Илҳомжонова билан боғнинг ҳар бир бур-
чагини эътибордан қолдирмай кўздан кечирдик. Уруш 
давридаги блиндаж ва окопнинг табиий кўриниши, 
урушга доир осори атиқалар, жангчиларнинг мактуб-
лари, турли идишлар, ҳарбий кийимлар, ҳужжатлар, 
суратлар, радиокарнай орқали уруш давридаги муси-
қа ва хабарлар узатилиши асосида яратилган тарихий 
муҳит — барчаси табиийдек эди. Ҳамроҳим суҳбат ас-
носида жанг майдонларида Ватан учун жон бериб, жон 
олган, воқеаларнинг тирик гувоҳи бўлган 96 ёшли фах-
рий отахон ҳақида гапириб қолди. У киши ҳар замонда 
ўғли ҳамроҳлигида боққа келишини ва айни шу дамда 
музейда эканини айтди. 

ОЗОРЛИ, ОҒРИҚЛИ ХОТИРАЛАРНИ 
ЭСЛАГИМ КЕЛМАЯПТИ

Вақтни бой бермаслик ва отахоннинг суҳбатини 
олиш илинжида музей томон шошилдик. Зеро, шаҳид 
кетган боболаримизнинг жасоратидан ҳикоя қилувчи, 
ғанимнинг қўлида асирда қолган ватандошларимиз-
нинг мардлигидан сўзловчи уруш қатнашчиси билан 
юзма-юз учрашиш ҳаяжонли  тасодиф эди. Музейнинг 
вокзал деб аталмиш қисмидаги ўриндиқда хаёл суриб 
ўтирган мўйсафид отахонни кўрдим-у, бир оз тарад-
дудланиб қолдим. Бир ҳадик билан секингина салом 
бердим.

— Отахон! Сизни безовта қилганим учун узр. Уруш 
қатнашчиси экансиз, бизга озгина вақтингизни ажра-
тиб, ўзингиз, ўтмиш хотиралари ҳақида гапириб бера 
оласизми? 

Отахон менга маъюс нигоҳлари билан бир зум бо-
қиб турди-да, кейин қатъий овозда, “Йўқ, ўша азобли, 
йилларнинг оғриқли хотираларини ҳозир ҳечам эсла-
гим келмаяпти, болам”, деди. Пойтахтимизнинг Миро-
бод туманида истиқомат қилувчи уруш фахрийси Аб-
дулла ота Тазиев ҳозир 96 ёшда экан.

— Ўғлим Элдор билан баъзан мана шу “Ғалаба 
боғи”га келиб, ота-онамни, ёшлигимни, 21 ёшида 
Украина жангларида ҳалок бўлган акамни, уруш 
қурбонлари бўлган дўстларимни, ҳануз танамда қо-
либ кетган ўқ парчаси билан боғлиқ оғриқли хоти-
раларимни эслайман, дуою фотиҳа қиламан, шунда 

Унинг энг ишончли ҳадислар жам-
ланган “Жоме ус-саҳиҳ” асари ислом 
оламида муқаддас Қуръони карим-
дан кейин иккинчи ўринда турувчи 
манба сифатида эътироф этилади. 
Имом Бухорий ўз олдига қўйган ушбу 
масъулиятли вазифани амалга оши-
риш учун ўша даврдаги Балх, Басра, 
Бағдод, Миср, Мадина, Макка каби 
илмий-маънавий марказларга сафар 
қилган. Имом Бухорийнинг қисқа муд-
дат ичида бундай улкан географик 
ҳудудни пиёда кезиб, илм ўрганиши, 
жумладан, олти юз мингта ҳадисни 
ёд олишини баайни мўъжиза деб ба-
ҳолаш мумкин.

Бугунги кунда ҳадислар устида ил-
мий изланиш олиб бораётган ҳар бир 
тадқиқотчи Имом Бухорийнинг номи 
юқорида зикр этилган асарига муро-
жаат қилади. Муҳаддиснинг ҳаёти 
ва илмий фаолиятини тадқиқ қилган 
олимлар инсон қисқа умри давомида 
бу қадар салмоқли ишларни амалга 
ошириши учун улкан истеъдод талаб 
этилишини таъкидлайди.

Шу билан бир қаторда, мана шун-
дай буюк аллома ҳаётда оддий инсон, 
сертавозе ва гўзал ахлоққа эга бўлгани 
диққатга сазовор. Имом Бухорий бирор 
ҳадисда камчилик ёки иллат мавжуд 
эканини кўрса, уни дарров танқид қил-
мас, аксинча, “бу хусусда аввал ўтган-
лар ҳеч нарса демаганлар”, “бу ҳақда 
бошқа мулоҳаза ҳам мавжуд”, деган 
камтарона, юмшоқ ҳамда самимий 
ибораларни қўллаш билан кифоялан-
ган. Камдан-кам ҳолларда унинг энг 
қаттиқ айблови “мункир-ул ҳадис” (“ҳа-
диси инкор қилинган”) деган танқид-
дан иборат бўлган. Кейинчалик ушбу 
ибора ҳадис илмида махсус қоидага 
айланган. Натижада Имом Бухорий 
бирор ровий ҳақида “мункир ул-ҳадис” 
иборасини ишлатган бўлса, ундан ҳа-
дис ривоят қилинмаган.

Сўнгги йилларда Президентимиз 
Шавкат Мирзиёев раҳбарлигида Имом 
Бухорий сиймосини ўрганиш ва тарғиб 
қилишга алоҳида эътибор қаратилмоқ-
да. Муҳаддис дафн этилган мақбара 
ҳудудида ушбу мақсадга хизмат қила-
диган Имом Бухорий халқаро илмий-
тадқиқот маркази, Ҳадис илми олий 
мактаби фаолият олиб бормоқда. 
Муборак рамазон ойининг илк кунла-
рида давлатимиз раҳбарининг маз-
кур мажмуага ташрифини ҳам буюк 
аждодимизга кўрсатилаётган эҳти-
ромнинг мантиқий давоми деб баҳо-
лаш ўринли.

БУЮК АЛЛОМАГА 
МУНОСИБ ТУ²ФА

Бу боғ халқимизнинг Ғалабага қўшган 
ҳиссасини намоён этиши, ота-боболаримизнинг 

қаҳрамонлигини абадийлаштириши керак. 
Бу ерда Иккинчи жаҳон уруши муҳити, 

ватандошларимиз қатнашган жанглар ҳақида 
маълумотлар акс этиши зарур.

Шавкат МИРЗИЁЕВ, 
Ўзбекистон Республикаси Президенти

ёдгорлик мажмуаси бошлиғи, полковник Шуҳрат 
Юсупов. — Мажмуада уруш ва унинг оқибатлари, 
уруш манзаралари, палаткалар, дала ошхоналари 
ва бошқа лавҳалар акс этган. Уларда  ўша даврдаги 
ҳарбий техника, қурол-яроғлар, Ўзбекистон халқи-
нинг фронт ва фронт ортида кўрсатган жасорати, 
машаққатли меҳнати, қайғу-алами, буюк ғалабага 
қўшган улкан ҳиссаси ифодаланган. Боғнинг “Мато-
нат мадҳияси” мажмуасида ўзбек аёлларининг са-
доқати рамзига айланган зангиоталик Зулфия Зоки-
рова ҳамда унинг урушда ҳалок бўлган беш ўғлининг 
садоқатли рафиқалари акс этган. “Кўз ёши” мажмуа-
си урушнинг мудҳишлиги, миллати ва динидан қатъи 
назар, барча одамлар бирлиги рамзини ифодалайди. 
“Шон-шараф” давлат музейининг юқори қисмида Ик-
кинчи жаҳон урушида қатнашган 301 нафар қаҳра-
монимиз шарафига экилган дарахтлар, жумладан, 
“Мангу жасорат” деб номланган мажмуада афсона-
вий ўзбек генерали Собир Раҳимов ва ўзбекистон-
лик жасур жангчиларнинг хотираси ифодаланган. Бу 
мажмуа бизни бугунги тинчлик-осойишталик, мусаф-
фо осмон, фаровон ҳаёт қанчалик бебаҳо неъмат 
эканлигини, уни кўз қорачиғидек асраб-авайлаш му-
қаддас бурчлигини яна бир бор англатади.

УРУШ, НОМИНГ ЎЧСИН ЖАҲОНДА!

Полковник Шуҳрат Юсуповнинг маълум қилишича, 
Иккинчи жаҳон урушида қозонилган Ғалабанинг 76 
йиллиги муносабати билан 20 апрелдан 20 майга қа-
дар “Уруш, номинг ўчсин жаҳонда!” мавзусида ижодий 
ишлар кўргазмалари ташкил этилмоқда. “Шон-шараф” 
давлат музейи фондида сақланаётган экспонатлар ва 
маълумотлар асосида бадиий, илмий-оммабоп “Хоти-
ралардан ўрин олган тарих” китоби ҳам нашр этилиш 
арафасида. Шунингдек, Иккинчи жаҳон уруши жа-
раёнларини, уруш қатнашчилари ҳамда фронт орти 
фахрийларининг фидойилигини акс эттирувчи видео-
лавҳалар, қисқа метражли фильмлар ва бошқа мате-
риаллардан тунги видео-панорама шоуси ташкиллаш-
тириш устида иш олиб борилмоқда. 

Мудофаа вазирлиги Халқаро ҳарбий ҳамкорлик бош 
бошқармаси Ташқи ишлар вазирлиги ва тегишли идо-
ра, ташкилотлар билан Иккинчи жаҳон урушида эри-
шилган буюк Ғалабанинг 76 йиллиги муносабати билан 
“Марказий Осиё халқлари тарихи ва хотирасида Иккин-
чи жаҳон уруши: воқеалар, иштирокчилар, рамзлар” 
мавзусида халқаро илмий-амалий конференция ўтка-
зиш бўйича ҳам қизғин тайёргарлик олиб борилмоқда.

— “Ғалаба боғи”га иккинчи маротаба келишим, — 
дейди юридик фанлар доктори, профессор Гулчеҳра 
Тўлаганова. — Очиғи, урушнинг 1941-1945 йилларига 
тушиб қолгандекман. Тошкент вокзалининг 1945 йил-
даги ҳолати, эшелонлар, халқимиз ўзи емай, “Ҳамма 
нарса — фронт учун!” шиори билан, топган  озиқ-овқат 
маҳсулотларини фронтга юборгани, уруш даври ман-
заралари, окоп, концлагер, мажақланган немис танкла-
ри, асирга тушган 101 ўзбек жангчисининг чеккан си-
тамлари тасвирлари, айниқса, тасмаларга ёзилган ўша 
вақтлардаги жанговар садо ва овозлардан пайдо бў-
ладиган ҳиссиётларни сўз билан таърифлаш қийин...

Дарҳақиқат, “Ғалаба боғи” ёдгорлик мажмуасига 
келган ҳар бир инсон айнан ўша ерда тинчлик ва осо-
йишталикнинг, тирикликнинг қадрини, омонат умрнинг 
ҳар бир лаҳзаси бебаҳо неъмат эканлигини англаб ети-
ши тайин. Бинобарин, уруш даврига оид 16 минг экспо-
натни ўзида жамлаган “Шон-шараф музейи” барчамиз 
учун ҳақиқий кўзгудир. Матонатли ўзбек аёллари ваки-
ласи Зулфия Зокирова ва унинг келинлари хотирасига 
қўйилган ҳайкални эса садоқат рамзи, вафо тимсоли 
деб аташ мумкин. Музей бизга 1941-1945 йилларнинг 
аламли суронидан, ситамли кунларидан ҳикоя қилиб 
бераётгандай. 

ЎТГАНЛАР ЁДИ

“Ғалаба боғи”да, йилларнинг аламли суронларию, 
чимилдиқ кўрмай, умри хазон бўлган йигитларнинг 
ноласини эшитгандай бўласиз. Бу масканда садоқат 
ва вафо тушунчасининг нечоғлиқ қадри баланд экан-
лигини қалб қўрингиз билан ҳис қиласиз. Норасида, 
бегуноҳ болакайларнинг суратдаги мунгли нигоҳлари-
ни кўрганингизда эса ўз яқинларингиздан дариғ тутган 
меҳрингизни қайта улашгингиз, янада меҳрли бўлгин-
гиз келади.

Азиз замондош, “Ғалаба боғи”га бир бора келинг, 
дилингиз равшанлашиб, қалбингиз покланиши учун. 
Билиб-билмай қилган хатоларимизни бошқа қай-
тармаслик учун. Чунки бу ерда Ватанига жонини 
фидо қилган, кўксини қалқон этган, она юрт саода-
ти йўлида ўз бахтидан воз кечган, эл фаровонлиги 
учун борини берган, меҳр-муҳаббатни, ор ва номус-
ни ҳар нарсадан устун қўйганларнинг ҳаёти, ёди, 
хаёли билан танишасиз.

Давлатимиз раҳбарининг ғоя 
ва ташаббуси асосида бунёд 
этилган “Ғалаба боғи” чиндан ҳам 
халқимизнинг уруш йилларида 
кўрсатган мардлик ва матонатини, 
юксак инсоний фазилатларини 
намоён этувчи, келажак авлодни она 
Ватанга садоқат руҳида тарбиялашга 
хизмат қилишга чорловчи, муҳташам 
бир маскан, улуғ бир даргоҳдир.

Гуличеҳра ДУРДИЕВА,
“Янги Ўзбекистон” мухбири

Давронбек МАХСУДОВ,
Имом Мотуридий  
халқаро илмий-тадқиқот 
маркази директори

Аксарият буюк аждодларимиз ёзма манбаларда улуғвор 
номлар билан шарафланган. Масалан, Абу Наср Форобий 
“иккинчи муаллим”, Маҳмуд Замахшарий “Аллоҳнинг 
қўшниси”, Имом Мотуридий “барча мусулмонлар 
эътиқодини тузатувчи”, Абу Муин Насафий “ҳақиқат 
қиличи”... Бу рўйхатни узоқ давом эттириш мумкин.  
Шунингдек, Имом Бухорий ҳам ислом оламида “муҳаддислар 
имоми”, “ҳадис илмининг султони” каби бир қатор шарафли 
номлар билан машҳур бўлган. 

Айни вақтда мажмуада амалга оши-
рилаётган кенг кўламли бунёдкорлик 
ишлари муҳаддиснинг номи ва савия-
сига муносиб бўлиш билан бир қатор-
да, замон талабларига монанд тарзда 
ҳам амалга оширилмоқда. Халқимиз 
азалдан хайрли ишлар баракали бўли-
ши учун уларни улуғ кунлар билан боғ-
лаган. Моҳи рамазон меҳр-муҳаббат, 
савоб ва эзгу амаллар қилиш вақтидир. 
Имом Бухорийнинг Бухородан Самар-
қандга ташриф буюриши ҳам рамазон 
ва ундан олдинги шаъбон ойига тўғри 
келган.

Шу ўринда “бугунги кунда аждод-
ларимиз меросига алоҳида эътибор 
қаратилаётганининг сабаби нима?” 
деган ҳақли савол туғилади. Бунинг 
сабаби сифатида учта омилни келти-
риш мумкин: 

биринчидан, Учинчи Ренессанс 
остонасида турган мамлакатимиз 
тарихда иккита оламшумул тамад-
дунни бошдан кечирган. Уларнинг 
юзага келишида мутафаккир алло-
маларимизнинг ўрни ва роли, ил-
мий фаолияти муҳим ўрин тутган. 
Бир сўз билан айтганда, улар циви-
лизацияга — умумтараққиётга илм-
фан орқали эришган. Бу эса ҳар 
қандай ривожланиш негизида илм 
ётишини кўрсатади. Аждодлари-
миз меросини ўрганиш орқали юк-
сак тараққиётга эришишда илмнинг 
аҳамияти қанчалик муҳим эканини 
таҳлил қилиш имкони туғилади.

Иккинчидан, глобаллашув жараёни-
да ўсиб келаётган ёш авлодни миллий 
қадриятлар руҳида тарбиялашнинг энг 
самарали усулларидан бири асрлар 
оша анъанага айланган тарбиявий қад-
риятларимизда намоён бўлади. Бир 
вақтлар дунё илм-фани бешигини теб-
ратган аждодларимиздан ўрганишимиз 
керак бўлган жиҳатлар бир талай.

Учинчидан, улар бизнинг аждод-
ларимиз, биз эса уларнинг авлодла-
ри ҳамда давомчиларимиз. Бугунги 
кунда Имом Бухорий мероси нафақат 
ислом оламида, балки Ғарбда ҳам 
кенг ўрганилмоқда. Унинг номидаги 
мактаблар, мадрасалар фаолияти 
йўлга қўйилган, стипендия ва илмий 
грантлар таъсис этилган. Жумладан, 
Англиянинг Оксфорд университети 
Исломшунослик тадқиқот институ-
тида Имом Бухорий номидаги сти-
пендия жорий қилинган. Араб мам-
лакатларида, Африка қитъасидаги 
давлатларда Бухорий номи билан 
аталадиган мавзелар мавжуд. Бу ер-
лардан етишиб чиққан олимлар ўзла-
рига Бухорий нисбасини олишни ша-
раф деб билади. Шунинг сабабидан 
исмлари охирига фахр билан “Бухо-
рий” сўзини қўшиб айтади. 

Аммо таъкидлаш лозимки, дунё 
эътироф этган, турли миллатлар эр-
гашадиган, ибрат оладиган алломала-
римизнинг ишларини давом эттиришга 
ҳаммадан кўра, биз ҳақлироқмиз.

Қурилиши бошланган маҳобатли 
бу иншоотнинг илмий, амалий, ҳаё-
тий моҳиятини айни шу ишларнинг 
узвий давоми сифатида қабул қилиш 
ўринли бўлади. Ҳақиқатан, иншоот 
 Президентимиз таъкидлаганидек, 
замонавий, шу билан бирга, буюк 
аждодимиз номига муносиб улуғвор 
бўлади. Бу эса ёш авлод учун ибрат 
намунаси, қолаверса, ички ва зиёрат 
туризмининг ривожланишига, алло-
маларимиз қолдирган бой илмий-маъ-
навий меросида акс этган оламшумул 
кашфиётларни халқаро майдонда 
тарғиб қилишга имкон яратади.

ОТА-БОБОЛАРИМИЗНИНГ 
¯А²РАМОНЛИГИ АБАДИЙДИР

руҳиятим енгил бўлади, — деди отахон. — Уруш 
йилларида, етти ёшдан етмиш ёшгача бўлган ўзбе-
кистонликлар “Ҳамма нарса — фронт учун, ҳамма 
нарса — ғалаба учун!” деб яшаган ва ҳеч ким ўзи-
ни, ўз ҳаловатини ўйламаган, меҳнатдан бўйин тов-
ламаган. Инсон аслида шундай яшаши керак. Агар 
журналист бўлсанг, ўтмишда қолган яқинларимиз-
нинг хотираси билан бизларни янада яқинроқ боғ-
лашга ёрдам берган, уларнинг шонли, шарафли но-
мини мангу барҳаёт қилган Президентимиз  Шавкат 
Мирзиёевга миннатдорчилигимни ва ташаккуримни 
газетанг орқали етказ. 17 ёшимда фронтга кетдим, 
фашистларга қарши курашиб, биринчи гуруҳ ноги-
рони бўлиб қайтдим. Аллоҳга шукр, ризқу насибам 
ҳали узилмаган экан, дориламон замонда ҳалиям 
яшаб юрибман. Илоҳим, юртимиз тинч, дастурхони-
миз тўкин, Президентимизнинг тану жони соғ, умри 
зиёда бўлсин! Сизлар ҳам, эл ичида азиз бўлиб 
юринглар... 

Абдулла ота дуо қилиб бўлгач, бизларни борлиги-
мизни унутгандай яна кўзларини юмиб хаёлга ботди. 
Биз эса уларни ўй-хаёллари билан ёлғиз қолдиришни 
лозим топдик.

Дарҳақиқат, Иккинчи жаҳон урушида бир ярим мил-
лиондан ортиқ юртдошимиз қатнашиб, ярим миллион-
дан зиёди ҳалок бўлган, 133 минг нафарга яқини бе-
дарак кетган. 60 мингдан ортиқ юртдошимиз урушдан 
ногирон бўлиб қайтган. Бу рақамлар, бизларни огоҳ-
ликка чорлаш баробарида, мудҳиш уруш оқибатлари-
ни ҳеч қачон унутмасликка чақиради. Шу билан бирга, 
бугунги тинч ва гўзал ҳаётнинг қадрига етиб, доимо 
ҳушёр ва огоҳ бўлишга, ёшларни Ватанга садоқат ру-
ҳида тарбиялашга хизмат қилади.

— Давлатимиз раҳбари ташаббуси билан 
 Ўзбекистон халқининг Иккинчи жаҳон урушида кўр-
сатган беқиёс жасоратини абадийлаштириш мақ-
садида бунёд этилган “Ғалаба боғи”нинг умумий 
майдони 14,6 гектар. Мажмуа рамзий 12 та ҳудудга 
бўлинган бўлиб, кириш қисми, урушнинг даҳшатли 
қиёфаси, марказий хиёбон, ҳарбий техникалар май-
дончалари, темир йўл вокзали, фронт орти ҳуду-
ди, амфитеатр ва маъмурий бино, мотам ва андуҳ, 
шод-хуррамлик, ғалаба, “Шон-шараф” давлат музе-
йи ва шукроналик ҳудудларидан ташкил топган, — 
дейди биз билан суҳбатда Мудофаа вазирининг ма-
даний ишлар бўйича маслаҳатчиси, “Ғалаба боғи” 


